
ФИДОЙИЛИК БИЛАН ИШЛАСАК, И¯ТИСОДИЁТИМИЗДА ²АЁТИЙ УЙ¡ОНИШ 
ВА ЮКСАЛИШ, ХАЛ¯ИМИЗ ТУРМУШИДА ФАРОВОНЛИК БªЛАДИ

Президент Шавкат Мирзиёев 14 март куни Сирдарё вилоятининг Сайхунобод туманига 
ташриф буюриб, аҳолининг яшаш шароитлари билан танишди.

Сафар асносида давлатимиз раҳбари 
Ўзбекистон мусулмонлари идораси раиси, 
муфтий Нуриддин Холиқназаров билан 
самимий суҳбатлашди. Мулоқотда ди-
ний-маърифий йўналишлардаги ишлар, 
муборак Рамазон ойининг фазилатлари 
ҳақида сўз борди.

Маълумки, 11 март куни бутун ислом 
уммати қатори юртимиз мусулмонлари 
ҳам бу қутлуғ ойни хурсандчилик билан 
кутиб олдилар. Рўзадорлар мамлакатимиз-
даги тинчлик ва фаровонлик шарофатидан 
ибодатларини эмин-эркин адо этмоқда, 
бунинг учун Аллоҳ таолога чексиз шукро-
налар айтмоқда. Масжидларда Қуръони 
карим хатм этилиб, халқимизга осойишта-
лик, файзу барака тилаб, дуолар қилин-
моқда.

Муфтий бу улуғ айёмда сабр-қаноат, 
хайру саховат фазилатлари зиёда бўлиши-
ни, юртдошларимиз буни ҳис қилиб, савоб 
амалларни кўп қилаётганини айтди.

Президентимиз бу ойни юксак дара-
жада ўтказиш, юртимиздаги тинчликни 
қадрлаш ва меҳр-оқибат муҳитини мус
таҳкамлаш бўйича ўз фикрларини бил-
дирди. Инсон қадрини улуғлаш мақсадига 
мувофиқ, халқимиз манфаатларини таъ-
минлаш, муҳтож инсонларни қўллаб-қув-
ватлаш давом эттирилишини айтди.

Тадбиркорликни ривожлантириш, то-
морқа ва уй хўжаликларидаги имконият-
ларни тўлиқ ишга солиш орқали қишлоқ 
аҳолиси турмушини юксалтириш муҳим-
лиги таъкидланди. Ёшларни билим-маъ-
рифатли ва ватанпарвар этиб тарбиялаш, 
уларни ўқишга, меҳнатсеварликка ундаш-
нинг аҳамияти ҳақида суҳбатлашилди.

Дастлаб тумандаги Иттифоқ маҳалла-
сида томорқа ва уй хўжаликларидаги им-
кониятларни тўлиқ ишга солиш орқали 
аҳоли даромадларини ошириш чора-тад-
бирлари бўйича видеоселектор йиғилиши 
ўтказилди.

Унда Қорақалпоғистон Республикаси 
ва вилоятлар раҳбарлари, 208 та туман ва 
шаҳар ҳокимлари, уларнинг ўринбосарла-
ри, банклар ва маҳаллалар вакиллари қат-
нашди. Давлатимиз раҳбари одамлар яхши 
яшашга интилаётгани, уларга маблағ ва 
кўмак бериб, даромад манбаи яратиш за-
рурлигини таъкидлади.

— Тадбиркорлик, бандлик, камбағал-
ликдан чиқаришга катта маблағлар ажрат
япмиз. “Маҳалладаги еттилик”ни нима 
учун ташкил қилдик, камбағалликдан 
чиқариш тизимини нимага хонадонгача 
олиб бордик? Мақсадимиз — томорқани 
ишлатиб, хонадонда ишлаб чиқариш қи-
либ, кўчада хизматларни кўпайтириб, ҳар 
сотихдан 1-2 миллион сўм даромад топиш-
га ўргатиш, — деди давлатимиз раҳбари. 

Лекин Сайхунободда натижалар бундай 
эмас. Қишлоқ хўжалиги, қурилиш ва ин-
вестициянинг тумандаги тизими етарлича 
ишламаяпти, тадбиркорлик ўсмаяпти.

Шу боис, Сирдарё вилояти ҳокимининг 
биринчи ўринбосари, Сайхунобод тумани 
ҳокими ва бошқа бир қатор раҳбарлар ва-
зифасидан озод қилинди.

Йиғилишда Сайхунобод тумани мисо-
лида ҳудудлардаги муаммолар ва фойдала-
нилмаётган имкониятлар кўрсатиб ўтилди.

Хусусан, давлат томонидан банклар-
га катта ресурс ажратиляпти. Ўтган йили 
маҳалладаги тадбиркорлик учун Сайхуно-
бодга 120 миллиард сўм берилган. Туман 
тадбиркорлари солиқдан 85 миллиард 
сўмлик имтиёз олган.

Лекин бунинг самараси шунга яраша 
эмас. Хусусий секторда яратилган расмий 
иш ўрни бор-йўғи 968 тага кўпайган. 2023 
йилда туманда 167 та янги тадбиркор пай-
до бўлган бўлса, шунинг ярми ҳали иш 
бошламаган.

Банклар фақат қайтимни ўйлаб, осон 
йўл билан ресурсларни доимий мижози-
га беряпти. “Мен ҳам тадбиркор бўлай, 
маҳаллада иш ўрни яратай”, деган оддий 
одамлар четда қолиб кетяпти. Камбағал-
ликни йўқотиш учун уларга тайёр лойиҳа 
берилмаяпти.

Ўтган йили Сайхунободда саноат ҳаж
ми ҳам ўсмаган. 19 та маҳалладан 16 та-
сида юқори қўшилган қиймат яратадиган 
бирорта ишлаб чиқариш йўқ. Тайёр ин-
фратузилмаси бор 16 та бино ва иншоот 
сотилмай турибди. Хомашё тайёрлаш, бо-
рини қайта ишлаш, одамларни маҳсулот 
ишлаб чиқаришга ўргатиш ва кооперация 
қилиш бўйича ташаббуслар йўқ.

Туманнинг энг катта захираси ҳам, им-
конияти ҳам — ер. Сайхунобод аҳоли то-
морқаси 20 сотихдан ортиқ бўлган 26 та  
тумандан бири. Томорқаларда асосий экин 
беда билан макка бўлиб қолган. Сархил 
мева-сабзавотлар етиштириб, даромад 
олиш, экспорт қилиш йўлга қўйилмаган.

Сайхунободнинг 19 километр ҳудуди-
дан Сирдарё оқиб ўтгани учун “сув текин” 
деган тушунча ўрнашиб қолган. Атиги 22 
фоиз ерларда сув тежовчи технологиялар 
жорий қилинган. Шоличилик фермер хў-
жаликлари лазерли текисланмаган. Канал-
ларни бетонлаш режаси тўлиқ бажарилма-
гани оқибатида 9 та маҳалладаги 5 минг 
гектар ерга сув кам боряпти.

Йиғилишда бу муаммоларни ҳал этиш 
ва ишсизликни камайтириш чоралари 
муҳокама қилинди.

Аввало, Сайхунободдаги 17 мингта хо-
надондаги томорқани ишга солиш, кичик 
саноат ва хизматларни йўлга қўйиш орқа-
ли аҳолини даромадли қилиш вазифаси 

қўйилди. Бунинг учун банклар ҳоким 
ёрдамчилари билан бирга 19 та маҳалла 
ва 794 та кўчани номма-ном бўлиб олиб, 
“драйвер” йўналишлардан келиб чиқиб, 
ҳар бирига техник иқтисодий асос ишлаб 
чиқади.

Сайхунободда илк бор янги тажриба 
қилиниб, 19 та маҳалланинг ҳар бирига 
биттадан минитрактор, 4 тадан мотокуль-
тиватор олиб берилди. Эндиликда ҳоким 
ёрдамчилари “1 сотих томорқадан камида 
1-2 миллион сўм даромад” деган мезон 
асосида аҳоли учун бизнес-режа ишлаб 
чиқади. Маҳалладаги агрономлар билан 
бирга томорқа ерларини ҳайдаш ва экин 
экиш хизматларини кўрсатади. Бу тажри-
ба бутун республикада оммалаштирилади.

Томорқада етиштирилган маҳсулотни 
сотиб олиш тизимини йўлга қўйиш ҳам 
муҳим масала. Шу мақсадда туманда экс-
портга кўмаклашувчи корхона очилиб, 
уставига 1 миллиард сўм киритилади. Бу 
корхона 4 минг хонадонга серҳосил қовоқ, 
мош, ловия, розмарин, брокколи, тимьян 
уруғларини етказади, етиштирилган маҳ-
сулотни сотиб олиб, экспорт қилади.

Бундан ташқари, маҳаллада сотиб 
олишни йўлга қўйган экспортчи, илғор 
тадбиркорларга 300 миллион сўмдан 1 
миллиард сўмгача грант берилади.

Тумандаги 19 та маҳалланинг ҳар бири-
да 10 тадан хонадонда намунавий интенсив 
боғ яратилади. Кооперация асосида уларга 
эскпортчилар боғланиб, 2 минг тонналик 
сақлаш, саралаш ва қайта ишлаш мажмуа-
лари ташкил этилади. Ҳар бир намунавий 
хонадон эса келгусида қўни-қўшниларини 
ҳам бунга ўргатади. Бунинг учун ҳоким — 
боғ эгаси — банк ўртасида уч томонлама 
шартнома тузилади.

Мебель корхоналари учун терак 
етиштириш имконияти ҳам бор. Шу боис, 
тумандаги 98 километр каналлар ва дре-
наж тармоқлари атрофидаги 100 гектар 
бўш ерлар кооперация асосида 500 та хо-
надонга терак экиш учун бўлиб берилади.

Сайхунободда саноат усулида йилига 
атиги 60 минг парранда етиштириляпти. 
Бу жуда кам. Шу боис, 4 та йирик парран-
дачилик фермаси ташкил этилиб, 2 мингта 
хонадон билан кооперация йўлга қўйи-
лади. Натижада хонадонларда йилига 10 
миллион парранда боқилиб, қўшимча 22 
минг тонна парранда гўшти етиштириш 
мумкин бўлади.

Шунингдек, Сирдарё оқиб ўтадиган 
маҳаллаларда сунъий ҳавзалар қуриб, ба-
лиқ етиштиришни кўпайтириш, томорқа-
ларга уя тарқатиб, асал экспортини йўлга 
қўйиш вазифалари кўрсатиб ўтилди.

Чорвасини кўпайтириш истагидаги оила
ларга 400 гектар ер озуқа учун берилади. 

Оилавий тадбиркорлик дастури доирасида 
қорамол, қўй ва эчки олиш учун 33 миллион 
сўм имтиёзли кредит гаровсиз, нақд пулда 
берилади. Бу орқали тумандаги 1,5 минг 
хонадонга чорвани кўпайтириш учун ша
роит яратилади. Бундай маҳаллаларда сутни 
йиғиш шохобчалари ишга туширилади.

Хонадонларда кичик ишлаб чиқаришни 
ташкил қилишга кўмаклашиш зарурлиги 
таъкидланди. Шу мақсадда туманда тад-
биркорлик инфратузилмасини яхшилашга 
60 миллиард сўм берилади. Бўш турган 
21 та иншоотга инвесторлар жалб қили-
ниб, фойдаланишга киритилади. Фаровон 
маҳалласида 35 гектар майдонда кичик са-
ноат зонаси ташкил қилиниб, камида 100 
миллион долларлик саноат лойиҳалари 
бошланади.

Давлатимиз раҳбари Сайхунободда ўт-
ган йили бирорта кўп қаватли уй қурилма-
ганига тўхталиб, бу бўйича мутасаддилар-
га кўрсатма берди.

Умуман, бу тизим орқали Сайхунобод-
даги ҳар бир маҳалла, ҳар бир кўча, ҳар 
бир хонадон қамраб олиниши таъкидлан-
ди. Мутасаддиларга ушбу янги тизим-
ни республиканинг барча 9 минг 452 та 
маҳалласида йўлга қўйиш топширилди.

— Бу йил иқтисодиётимизда ҳаётий уй-
ғониш ва юксалиш йили бўлади. Бунинг 
учун жойлардаги мутасаддилар фидойи-
лик билан ишлаб, ҳаммани уйғотиши ке-
рак, — деди Шавкат Мирзиёев.

Йиғилишда ҳокимлар ва сектор раҳ-
барлари, иқтисодий комплекс вакилла-
ри, маҳалла раисларининг ҳисобот ва 
таклифлари эшитилди.

Шундан сўнг Президент Шавкат 
Мирзиёев Иттифоқ маҳалласидаги то-
морқа ва уй хўжаликларидаги омилкорлик 
билан танишди.

Мамлакатимизда долзарб масалалардан 
бири — бандлик. Иқтисодий ислоҳотлар 
ёки ҳудудий дастурлар бўлсин, барчаси-
нинг замирида иш ўринлари очиш, аҳоли 
ҳаётини яхшилаш мақсади мужассам.

Буларнинг натижасида сўнгги йилларда 
2 миллион 400 минг аҳоли ўзини ўзи банд 
қилди. Қарийб 2 миллион одам камбағал-
ликдан чиқарилди. “20 минг тадбиркор 
500 минг малакали мутахассис” дастури 
доирасида 455 минг аҳолининг бандлиги-
ни таъминлаш бўйича шартномалар имзо-
ланди. Маҳаллабай асосда 51 мингта мик
ролойиҳа амалга оширилиб, 206 мингта 
янги иш ўрни яратилди. Ишсиз фуқаролар 
“Ишга марҳамат” мономарказларида за-
монавий касб-ҳунар ва хорижий тилларга 
ўқитилмоқда.

Жорий йилги Давлат дастурида 5 мил-
лион аҳолининг бандлигини таъминлаш 
белгиланган. Шундан 2 миллиондан зиёди 

қишлоқ хўжалиги ва томорқачилик соҳа-
сига тўғри келади.

Шу йил 7 март куни давлат раҳбари 
ҳузурида ўтган йиғилишда маҳаллаларда-
ги имкониятларни ишга солиб, оилаларга 
даромад манбаи яратиш тизими муҳокама 
қилинган эди. Бунда энг қулай ва ҳамма-
боп имконият томорқадан фойдаланиш 
экани таъкидланди.

Президентимиз ҳар доим мамлакат 
миқёсидаги дастурларни, хайрли ишларни 
энг оғир туманлардан бошлаш керакли-
гини айтади. Бундан мақсад, аввало, ўша 
ердаги шароитни яхшилаб, одамларнинг 
оғирини енгил қилиш, шунинг бароба-
рида, бундай туманларда нималар қилиш 
мумкинлигини амалда кўрсатишдир.

Сайхунобод тумани ҳам ана шундай 
оғир ҳудудлардан бири. Маҳаллий бюджет 
харажатининг 60 фоизи юқори турувчи 
бюджетдан ҳал бўляпти. Сабаби тадбир-
корлик ўсмаяпти. Туманда 2 минг 400 та 
ишсиз бор. Камбағаллик даражаси ҳам 
юртимиздаги ўртача кўрсаткичдан юқори.

Тумандаги Иттифоқ маҳалласида 
6 минг 672 нафар аҳоли яшайди. Учта 
мактаб, учта болалар боғчаси, поликли-
ника, ўнлаб тадбиркорлик ва фермер хў-
жаликлари фаолият юритмоқда. Лекин бу 
бандликни тўлиқ таъминлаш учун етарли 
эмас. Меҳнатга лаёқатли 100 киши иш-
сиз. Хорижда ишлаётганлар, ногиронлиги 
бўлган фуқаролар ҳам бор. Ўтган йили 
аҳолини тадбиркорликка жалб этиш учун  
140 та лойиҳага кредит берилган. 137 ки-
шига деҳқончилик қилиш учун узоқ муд-
датга ер ажратилган.

Аслида, туман аҳолисига қўшимча ер 
ажратиш шарт эмас. Чунки Сайхунобод 
аҳоли томорқаси 20 сотихдан ортиқ бўлган  
26 та тумандан бири. Шундан ҳам тўла 
фойдаланилмаяпти. Асосий экинлар беда 
билан макка бўлиб қолган.

Жумладан, Иттифоқ маҳалласида уму-
мий томорқа майдони 185 гектар. Туман-
дан Сирдарё оқиб ўтгани учун сув ҳам 
яхши. Лекин сархил маҳсулотлар етишти-
риб, рўзғорга барака киритиш суст. Ху-
сусан, Фарғона водийси вилоятларида 6 
сотих томорқадан олинаётган даромад бу 
ердаги катта томорқалар маҳсулдорлиги-
дан бир неча баробар кўп.

Шу боис, Сайхунобод томорқа ва уй 
хўжаликларидаги имкониятларни тўлиқ 
ишга солиш бўйича намунага айлантирил-
моқда.

Ўзбекистон Республикаси Президен-
тининг шу йил 5 мартда қабул қилинган 
“Аҳоли хонадонларида саноат усулида 
маҳсулот ишлаб чиқаришни қўллаб-қув-
ватлаш ҳамда томорқа ва деҳқон хўжалик
ларида янги захираларни ишга солишга 

доир чора-тадбирлар тўғрисида”ги қаро-
рида катта имкониятлар белгиланди. Жум-
ладан, 2024 йилда экспортбоп ва сердаро-
мад экинлар экиш, аҳолининг бу соҳадаги 
билим ва кўникмаларини ошириш учун  
54 та туманда намунавий ўқув-тажриба май-
донлари ташкил этилиши кўзда тутилган. 

Шундай намунавий томорқалар 
Иттифоқ маҳалласида ҳам ташкил этилди. 
Давлатимиз раҳбари ушбу хонадонларни 
кириб кўрди.

Масалан, Рисолат Ғуломова хонадо-
нининг 14 сотих томорқасида шу пайтга-
ча сабзи, саримсоқ экилиб, ернинг ўттиз 
фоиз имкониятидан фойдаланилган.

Ҳокимлик ва мутасадди ташкилотлар 
кўмагида томорқага олма ва ток кўчатла-
ри, уларнинг орасига турли кўкатлар экил-
ди. Бунга қўшимча товуқ, қуён, асалари ва 
соғин сигир боқиш йўлга қўйилди.

Бугун юртимизда ёқилғисиз исийдиган 
иссиқхоналар барпо қилиш оммалашиб 
боряпти. Давлатимиз раҳбари бу тажри-
бани маъқуллаб, уларни кўпайтириш, 
деҳқонларга тайёр ҳолда қуриб бериш 
зарурлигини айтган эди. Рисолат ая хона-
донига ҳам икки сотихли иссиқхона қуриб 
берилди. Унга 30 туп лимон, қатор орала-
рида эса помидор ва қулупнай экилди. 

Давлатимиз раҳбари шу ерда томорқа 
эгалари, маҳалла фаоллари билан суҳбат-
лашди.

— Халқимиз ўз ҳаётида сезиши учун 
ҳамма ишларни маҳаллада ташкил қил
япмиз. Энди давлат идораларининг бутун 
имкониятларини ҳар бир кўчага, хона-
донга олиб кирамиз. Масалан, маҳаллага 
бириктирилган банк маблағ бериш билан 
бирга одамларнинг дунёқарашини ҳам 
ўзгартиради. Мақсадимиз халқнинг да-
ромадини ошириш, бой қилиш. Албатта, 
осон бўлмайди. Бу машаққатли меҳнат, 
тинимсиз изланиш, янги-янги ғоялар, де-
гани. Лекин бажарса бўлади. Мезон бит-
та — иқтисодий комплекс халқнинг дарди 
билан яшайди, — деди Президент.

Маҳалла фаоллари аҳоли, умуман, 
сайхунободликлар томорқадан бундай 
кенг фойдаланишга катта қизиқиш бил-
дираётганини айтди. Мутасаддилар бу 
тажрибани кенгайтиришга, томорқа эга-
ларига кўмаклашиб, маҳаллаларни ишсиз-
ликдан холи қилишга ваъда берди.

Президент шу ерда оммавий ахборот 
воситалари вакилларининг саволларига 
жавоб берди. 

Шу билан давлатимиз раҳбарининг 
Сирдарё вилоятига ташрифи якунланди.

Зиёдулла ЖОНИБЕКОВ,
Икром АВВАЛБОЕВ,

ЎзА мухбирлари

Маҳалладаги ижтимоий ходимимиз ҳолат келиб чиқиши сабабларини, 
негизини ўрганиб, фуқарога комплекс ижтимоий ёрдам кўрсатади. 

Фуқароларни давлатга ёки кимгадир қарамлик, боқимандаликка эмас, 

Инсон қадри учун

— Фарғонага бориб даволанишга ҳожат 
қолмади, — дейди  дўстим  мамнун ҳолда. —  
Сўхда ҳам янги шифохоналар қурилди, бор-
лари таъмирланиб, шаҳардагидан қолиш-
майдиган қулай шарт-шароитлар яратиб 
беришди. Юқори малакали врачлар ишга 
келган, ака-ука сингари бир оила бўлиб яша-
япмиз. Муолажалар қилиб, маслаҳатлар бе-
ришяпти. Кунлар илиб қолса, албатта, меҳ-
монга борамиз...

Ҳамма тинч,  соғ-саломат эканидан кўнг
лим таскин топди. Бир оила ҳаёт тарзида 
юз берган ўзгаришлардан севиндим. Очиғи, 
чегара ҳудуд бўлгани боис, туман аҳолиси 
мустақилликнинг чорак асрлик тарихида 
кўплаб муаммолар билан юзма-юз яшашга 
тўғри келди. Айниқса, малакали тиббий хиз-
мат ушалмас орзу эди. Шу боис, узоқ йўл, 
вақт, пул сарфлаб, бошқа шаҳарларга нажот 
истаб келишарди. Бугун туман тиббиётида 
кечаётган ўзгаришлар тамомила ўзгача. 

Бу бежиз эмас. Президентимизнинг 2022 
йил 25 апрелдаги “Бирламчи тиббий-сани-
тария ёрдамини аҳолига яқинлаштириш ва 

тиббий хизматлар самарадорлигини оши-
риш бўйича қўшимча чора-тадбирлар тўғри-
сида”ги қарори асосида жорий этилган ян-
гиланган “Қишлоқ шифокори” дастури бу 
борада янги имконият эшикларини очди. 
Дастур доирасида олис ва чекка ҳудудларда 
ишга қабул қилинган врачларга 30 миллион 
сўм миқдорида бир марталик пул маблағи, 
уй-жой билан таъминлаш тартиби жорий қи-
лингани ўз самарасини бермоқда.

Мамлакатимизнинг бошқа ҳудудларидан 
бу ерга келиб ишлайдиган шифокорлар ма-
ошига қўшимча 2 миллион сўм ҳар ойлик 
устама белгиланган. Улар фаолият юритаёт-
ган ҳудуддан ипотека кредити асосида хона-
дон сотиб олишда уй-жой қийматининг 50 
фоизигача бўлган қисми маҳаллий бюджет 
маблағлари ҳисобидан қоплаб бериладиган 
бўлди. Уч йил ишлаган шифокорларни кли-
ник ординатурага имтиҳонсиз қабул қилиш 
тартиби жорий этилди. Натижада  Сўх тума-
ни тиббиётида кадрлар етишмаслиги билан 
боғлиқ муаммолар барҳам топмоқда.  Бугун 
ҳудудга келиб фаолият юритаётган шифо-
корлар сони қарийб 40 нафарга етди.

Асли самарқандлик Фотима Хўжанова 
Демурсад оилавий шифокор пункти раҳба-
ри вазифасида иш бошлаганига кўп бўлгани 
йўқ. Лекин касбий малакаси, одоб-ахлоқи 
билан кўпнинг меҳрини қозонди, эътиборига 
тушди. Шифокор қиз тоғлар бағрида яшовчи, 
содда, самимий одамлар кўнглидан жой олди. 

— Аввалига уй, яқинлардан олисда, бе-
гона жой одамлари билан тил топишиб, 
мавжуд шарт-шароитларга кўникиб кета 
олармиканман, деган ҳадик бор эди, — дей-
ди Ф.Хўжанова. — Ҳаммаси бошқача бўлиб 
чиқди. Демурсадликлар мени ўз қизидек са-
мимий, очиқ чеҳра билан қарши олди. Айни 
кунда 2 мингдан ортиқ аҳолига хизмат кўр-
сатяпмиз. Шифо истаб келган нуронийлар 
ва яхши кишилардан раҳматлар эшитаман. 
Уч йил аввал бир марталик 30 миллион сўм 
пул берилди. Ойлик маошимизга устама 
тўланяпти. Солиқ имтиёзларини айтмай-
сизми, бор-йўғи бир фоиз. Шу имконият ва 

Вилоят марказида “Тошшаҳартрансхиз-
мат” акциядорлик жамиятининг Термиз 
филиали очилиб, охирги бир йилда “Isuzu” 
русумли 100 дона янги автобус олиб ке-
линди. Бунинг натижасида автобуслар-
нинг қатнов интервали 20 дақиқадан 7-10 
дақиқага туширилди.   

Термиз шаҳрида бир кунда ўртача 68 
минг, бир ойда 2,1 миллион, бир йилда эса 
24,3 миллион йўловчи жамоат транспорти-
дан фойдаланади. 

— Йўловчи ва транспорт сони ошгани қа-
торида жамоат транспорти хизматидан фой-
даланувчиларга яратилаётган қулайликлар 
ҳам кенгайиб бормоқда. 11 та йўналишдаги 
автобусларда автоматлаштирилган “АТТО” 
тўлов тизими жорий қилинган. Бу эса, ўз 
навбатида, тўловларни нақд ва электрон 
шаклда, яъни карталар орқали ҳам амал-
га ошириш имкониятини яратмоқда, —  
дейди Сурхондарё вилояти Транспорт 
бошқармаси бош мутахассиси Шавкат 
Қурбонназаров. 

Термизлик меҳнат фахрийси Шо-
кир Хўжаев 40 йилдан ортиқроқ вақт 

имтиёзлар туфайли машинали бўлдик, яқин 
кунларда янги уйга кўчиб ўтамиз.

Қува туманидан келган Дилшода ва 
Зуҳриддин Ботиралиевлар ҳам аҳоли сало-
матлиги йўлида хизмат қилмоқда. Зуҳрид-
динни сўхликлар қўли енгил шифокор, тур-
муш ўртоғи Дилшодахонни эса меҳрибон 
ҳамшира сифатида жуда яхши кўради. Ўтган 
қисқа вақт давомида ёш шифокорлар оила-
си учун керакли барча шарт-шароитлар яра-
тиб берилди. Нафақат иш, балки маҳаллада 
бўлаётган тўй-томоша, яхши-ёмон кунларда 
ҳам ўзаро ҳамжиҳат бўлиб яшаб келишяпти. 
Улар бу ерда чин кўнгилдан янада узоқ йил-
лар меҳнат қилишга тайёр.

— Авваллари битта шифокор, битта фар-
рош ишларди. Бугун уларнинг сафи ўттизга 
етди, — дейди меҳнат фахрийси Иброҳим 
ота Салаев. — Зарурат туғилиб қолганда, 
ярим тунда ҳам марказдаги шифокорга бо-
ришга мажбур бўлганмиз. Техника етиш-
масди. Адашмасам, маҳалламиздаги юздан 
ортиқ аёлни машинамда туғуруқхонага 
олиб борганман, баъзиларининг йўлда кўзи 

ёриган. Бундай шароит ва имкониятларни 
ҳеч қачон кўрмаганмиз. Уйимизга келиб, 
ҳол-аҳвол сўрашяпти, керакли маслаҳат ва 
йўл-йўриқлар кўрсатишаётганидан жуда 
миннатдормиз.

Жорий йилдан бошлаб тиббиётнинг бир-
ламчи бўғинида жуда катта ўзгаришлар бош
ланди. Саломатлик ва физиологик ҳолатига 
кўра, аҳоли тегишли  гуруҳларга ажратилиб, 
тиббий хатловлар ўтказилмоқда. Бирламчи 
бўғин тўлақонли ва самарали ишласа, аҳоли-
нинг саломатлик кўрсаткичи ҳам яхшилана-
ди, хавфли хасталикларга чалиниш кўрсат-
кичлари кескин камаяди. Мазкур йўналишда 
тиббий профилактикани ривожлантириш, 
бу жараёнда патронаж ҳамширалар ролини 
оширишга  жиддий эътибор қаратилган.

— Етти йилдан буён патронаж ҳамши-
раси бўлиб ишлайман, — дейди Одина-
хон Аҳмадхонова. — Авваллари ишимиз 
жуда мураккаб эди. Беморга эътибордан 
кўра қоғозбозлик ишлари кўп бўлган. Уни 
йиғиштириб, энди ўз ишимиз билан шуғул-
ланяпмиз. Эътиборни кўпроқ беморларга 
қаратиш талаб этиляпти. Чунки патронаж ўз 
ишини тўғри йўлга қўйиб, мавжуд хавфни 
эрта аниқлаб,  бартараф этмаса, бемор оғир 
аҳволга тушиб қолиши мумкин.

Соғлиқни сақлаш соҳасини аҳолига яна-
да яқинлаштириш, малакали тиббий хизмат-
нинг ҳар бир маҳалла, ҳар бир хонадонгача 
кириб боришини таъминлаш мақсадида 
Миллий тиббиёт марказининг малакали му-
тахассислари маҳаллий аҳолини тиббий 
кўрикдан ўтказди. Текширув давомида ка-
салликлар аниқланган беморлар манзилли 
даволаниши белгиланиб, бир қанчасида жар-
роҳлик амалиётлари бажарилди.

Сирасини айтганда, аҳолига малакали 
тиббий хизмат кўрсатиш борасидаги ҳаёт-
бахш ислоҳотларни сўхликлар чин маънода 
ҳис этмоқда.

Расулжон КАМОЛОВ,
“Янги Ўзбекистон” мухбири

давомида воҳа марказида жамоат транспор-
ти соҳасида ишлаган. Отахоннинг айтиши-
ча, бундан 30 йил олдин Термизда атиги  
1 та йўналишли автобус қатнарди. Соатлаб 
автобус келишини кутишган. Йигирма йил 
илгари эса 4 та, бугун эса 11 йўналишда жа-
моат транспорти қатнови мавжуд.  

Нафақат вилоят марказида, балки уни 
туманлар марказлари билан боғлайдиган 
йўналишларда ҳам замонавий автобуслар 
қатнови йўлга қўйилган. 

Давлатимиз раҳбари ўтган йили Сур-
хон воҳасига қилган ташрифи чоғида  

Термиз — Қарши — Самарқанд йўнали-
шида янги қатновлар очиш ва унда маҳал-
лий йўловчилар, жумладан, сайёҳлар учун 
қулайликлар яратиш бўйича аниқ вазифа-
ларни белгилаб берган эди. Бугун бу янги 
йўналишда ҳам автобуслар қатнамоқда. 

Вилоятга 2023 йилда 600 мингга яқин 
хорижлик сайёҳ келган. Туризм хизмат-
лари экспорти эса сезиларли ошиб, 22 
миллион АҚШ долларидан ортиқроқни 
ташкил этган. Энди сайёҳлар оқимини  
3 баробар ошириш режа қилинмоқда. 

Жамоат транспортининг самарали фао-
лияти йўл инфратузилмаси билан боғлиқ. 
Сўнгги бир йилда вилоятда 484 километр 
автомобиль йўли асфальт қилинган, 14 та 
кўприк таъмирланган. Бу эса 2022 йилда 
ушбу йўналишда бажарилган ишларга 
нисбатан 3 баробар кўпдир. 

Жорий йилда эса вилоятда ижтимоий 
соҳа ва инфратузилмани яхшилаш учун 
қарийб 200 миллион доллар ажратилган. 
“Ўрта шаҳарларни комплекс ривожлан-
тириш” лойиҳаси доирасида Жарқўрғон, 
Қумқўрғон, Шўрчи, Денов, Сариосиё, 
Узун, Бойсун туманларида 320 километр 
йўл таъмирланади, 45 километр пиёдалар 
йўлаги қурилади, 1,4 мингта кўчага ёри-
тиш тизимлари ўрнатилади.

Туман марказларидан қишлоқ аҳоли 
пунктларигача цемент-бетон қопламали 
йўллар қуриш, туманларни ҳам жамоат 
транспорти билан қамраб олиш, янги авто-
буслар сонини ошириш борасида ишлар 

олиб борилмоқда.
Эркин Соҳибов Денов тумани пур-

виқор Хўжабаркўҳ тоғлари этакларида 
жойлашган Ўшор қишлоғида яшай-
ди. Янги лойиҳалар энг чекка маҳал-
лаларгача етиб келаётганини у ҳар  

қадамда сезади. Биргина мисол. Бундан 8 йил 
муқаддам ҳам маҳаллада на қишлоқ оилавий 
поликлиникаси, на бирор мактабгача таълим 
ташкилоти, на бирор спорт иншооти бўлиб, 
ўтган асрнинг 60-йилларида қурилган бит-
тагина мактаб бор эди. Бу қишлоқдан туман 
марказигача масофа 45 километрни ташкил 
этади. Йўллар таъмирталаб, бир аҳволда эди. 
Бугунги кунда қишлоқ обод масканлардан 
бирига айланган. Текис ва равон асфальт йўл 
қилинган. Иккита замонавий мактаб бор. 

Гапнинг индаллоси, Эркин Соҳибов 
қишлоқда учинчи мактабни қуриш ташаб-
буси билан чиқди. Сабаби, аҳоли сони ор-
тиши билан маҳалла янада кенгайган.

— Эркинбой, 5-6 йилда шунча катта 
ўзгариш. Ўзингиз биласиз, қишлоқда бит-
та мактаб йўқлигидан отангиз от-уловда 
15 чақирим йўл босиб, қўшни қишлоқда 
ўқиган. Ҳозир бир эмас, икки мактаб бор. 
Нима қиласиз ишни кўпайтириб? — деди 
баъзи кишилар.  

— Гапингиз тўғри, шукр қилишда ҳик-
мат кўп, — деди у. 

У туман марказига келди. Мутасадди-
ларга учрашди. Ишчи гуруҳ келиб ўрганди. 
Маълум бўлдики, унинг уйидан энг яқин 
мактабгача масофа узоқ, бироқ янги муас-
саса қуриб, фойдаланишга топшириш учун 
талабга кўра, мактабга қамраб олинувчи 
ўқувчилар сони етишмайди. 

Эркин радиони баландлатиб қўйиб, 
томорқасидаги ишга машғул бўлди. 
Хушовоз бошловчи давлатимиз раҳбари-
нинг “Ўзбекистон — 2030” стратегияси-
ни “Ёшлар ва бизнесни қўллаб-қувватлаш 
йили”да амалга оширишга оид давлат 
дастури тўғрисида”ги фармонини ўқиб 
қолди: “2024 йил 1 сентябрдан бошлаб 
Қашқадарё ва Сурхондарё вилоятларида 
тажриба-синов тариқасида умумий ўрта 
таълим мактабларига олис ҳудудлардан 
қатнайдиган ўқувчилар учун аутсорсинг 
асосида бепул автобуслар қатнови йўлга 
қўйилади. Мазкур банднинг тўлиқ, си-
фатли ва сўзсиз бажарилиши учун масъул 
этиб вилояти ҳокимлиги белгиланади”. 

Эркин Соҳибов хурсандчилигини эл 
билан бўлишгиси келди. Тўнини елкасига  
илиб, гузар томон эна бошлади. Бу  юртда 
ҳар бир инсоннинг қадри борлигини, муро-
жаат ва муаммоларга қулоқ тутадиган ти-
зим, албатта, мавжудлигини айтади. Унинг 
гапи юқорига етиб боргани билан мақта-
нади. Энди унинг қишлоғига ҳам жамоат 
транспорти келади. Фарзандлари замона-
вий автобусларда мактабга қатнайди. 

Сарвар ТЎРАЕВ,
“Янги Ўзбекистон” мухбири

ЭНГ ЧЕККА ҚИШЛОҚ БОЛАЛАРИ 
мактабга замонавий автобусда қатнайди

Нафақат пойтахтда, балки вилоят марказларида ҳам аҳоли, 
шунингдек, транспорт сони ортиши йўлларда муайян 
мураккабликлар келтириб чиқармоқда. Шу боис, ҳаётнинг  
ўзи мазкур йўналишда хизмат сифатини ошириш, уни 
бугунги кунга ва шароитга мослаштиришни тақозо этади. 
Сурхондарё вилоятида ҳам аҳолига транспорт хизмати 
кўрсатишни яхшилаш, жамоат транспорти йўналишлари 
тармоғини кенгайтириш ва ҳаракат таркибини замонавий 
автобуслар билан янгилаш бўйича кенг кўламли ишлар амалга 
ошириляпти. Биргина Термиз шаҳрининг ўзида жамоат 
транспортини ривожлантириш мақсадида мавжуд 11 та 
йўналишда 140 дан ортиқ автобус қатнови йўлга қўйилган. 

Ижтимоий ҳимоя

87 ёшли ёлғиз кекса Aнтонина Куйчиева 
Зарбдор туманининг Шодлик маҳалласи-
да яшайди. Ўзбекистонда қариндошлари 
йўқ. Зарбдор тумани “Инсон” ижтимоий 
хизматлар маркази томонидан Aнтонина 
Куйчиевага уй-рўзғор юмушларига кўмак
лашиш учун ижтимоий ёрдамчи бирикти-
рилди. Aнтонина момо кўрсатилаётган хиз-
матлардан мамнун.

— Тақдир тақозоси билан анча йиллардан 
буён ёлғизман. Аммо Ўзбекистонда яшаёт-
ганимдан хурсандман, — дейди Aнтонина 
Куйчиева. — Зеро, давлатимиз қарамоғи-
даман. Маҳалла-кўй, қўни-қўшнилар сира 
ёлғизлатиб қўймайди. Ўзбеклар меҳрибон 
ва бағрикенг халқ. Доимо ҳолимдан хабар 
олиб туради. Агар бошқа юртда яшаганимда, 
билмадим, ҳолим нима кечарди. Яқинда 
оқсоқолимиз маҳалламизда янги ташкил 
этилган ижтимоий хизматлар ходими билан 
уйимизга келди. Яшаш тарзим, соғлиғим, 
ҳолатимни ўрганди. Менга ҳар куни уч со-
атдан ижтимоий хизмат кўрсатиладиган 
бўлди. Шунингдек, санаторийда соғлиғимни 
тиклашим учун онлайн навбатга қўйди. На-
сиб қилса, яқин кунларда “Жиззах” санато-
рийсида бепул даволанаман. Ўзбек тилини 
яхши биламан, юртимиздаги ўзгаришларни 
телевизорда кузатиб бораман. Энг муҳими, 
юртимиз тинч, осойишта. Ўзаро дўстлик, 
ҳамжиҳатлик мустаҳкам. Миллатим украин. 
Қўшниларим ҳаммаси ўзбеклар. Уларнинг 
бирор марта ҳам менга нисбатан бошқача на-
зар билан қараганини кўрмаганман. Аксинча, 
боя айтганимдек, улар жуда меҳрибон. 

Мамлакатимизда ижтимоий ҳимояга 
муҳтож кексалар, ногиронлиги бўлган 
шахс, бева-бечора, қаровчиси йўқ, ота-она-
сидан эрта маҳрум бўлган ёки уларнинг қа-
рамоғидан четда қолганлар ҳолидан хабар-
дор бўлиш, оғирини енгил қилиш, уларга 
ижтимоий кўмак кўрсатиш каби инсоний 
фазилатлар азалдан қадрланган.

— Кейинги йилларда бу қадрият янгича 
мазмун касб этяпти, — дейди Ижтимоий ҳи-
моя миллий агентлиги Жиззах вилояти бош
қармаси бошлиғи Наргиза Мавлонова. —  
Зеро, мазкур соҳада давлат сиёсатини амал-
га оширишга масъул ташкилот — Ижти
моий ҳимоя миллий агентлиги Президент 
ҳузурида ташкил этилгани ҳам бежиз 
эмас. Бу ҳам мамлакатимизда инсон қадри 
улуғланаётганининг далилидир.

Президентимизнинг 2023 йил 28 сен-
тябрдаги “Аҳолига ижтимоий хизматлар 
ва ёрдамлар кўрсатиш тизимини янада та-
комиллаштириш чора-тадбирлари тўғри-
сида”ги қарорига асосан, дастлаб Жиззах 
вилоятида ижтимоий ҳимояни маҳалла да-
ражасида ташкил этиш, ижтимоий хизмат 
ва ёрдамларни комплекс ёндашув асосида 
кўрсатиш, аҳоли оғир ижтимоий аҳволга 
тушиб қолишининг олдини олиш, шунинг
дек, ижтимоий ҳимоя манзиллилиги ва 
самарадорлигини ошириш ҳамда аҳоли-
нинг кўмакка муҳтож қатлами ижтимоий-
лашувини таъминлаш мақсадида Бахмал 
ва Ғаллаорол туманларидаги 48 маҳалла-
да эксперимент тариқасида Ўзбекистон 
Республикаси Президенти ҳузуридаги 
Ижтимоий ҳимоя миллий агентлигининг 
“Инсон” ижтимоий хизматлар марказла-
ри ташкил этилди. Янги йилдан бошлаб 
эса вилоятдаги барча туманларда “Инсон” 
ижтимоий хизматлар маркази фаолияти 
йўлга қўйилди. Ҳар бир маҳаллага ижтимо-
ий ходим бириктирилмоқда. Энди аҳолини 
ижтимоий муҳофаза қилиш билан боғлиқ 
барча масалалар улар орқали ҳал қили-
нади. Бундан ташқари, ижтимоий ходим 
аҳолига давлат томонидан кафолатланган 
ижтимоий хизмат ва ёрдамлар тўғрисида, 
шунингдек, аҳолининг мазкур хизматлар-
ни олишга бўлган ҳуқуқлари бўйича ту-
шунтириш беради. Айни пайтда “Инсон” 
ижтимоий хизматлар маркази ва ижтимоий 

ходим томонидан аҳолига бир неча турдаги 
хизмат ва ёрдамлар кўрсатилмоқда.

— Ғаллаорол туманидаги 35 та маҳал-
ла фуқаролар йиғинидаги 26 маҳаллада 
ижтимоий ходимлар ўз фаолиятини олиб 
бормоқда, — дейди туман “Инсон” ижти-
моий хизматлар маркази бош мутахассиси 
Бахтиёр Эсонов. —  Илгари бирор фуқаро 
кам таъминлангани учун болалар нафақаси 
ёки моддий ёрдам сўраб келса, маҳалла ра-
иси ёки хотин-қизлар фаоли шуғулланган. 
Аммо улар ўша кам таъминланган оилалар 
учун болалар нафақаси ёки моддий ёрдам 
олиш сабабини, негизини ўрганмаган. 
Маҳалладаги ижтимоий ходимимиз ҳолат 
келиб чиқиши сабабларини, негизини ўр-
ганиб, фуқарога комплекс ижтимоий ёр-
дам кўрсатади. Фуқароларни давлатга ёки 
кимгадир қарамлик, боқимандаликка эмас, 
ўзини ўзи таъминлашга ўргатади. 

Зомин тумани Небўса қишлоғида яшов-
чи 30 ёшли Санжар Қурбонов ногиронлик 
аравачаси олганига уч йил бўлган. Аммо 
бир йилдан буён аравачаси сингани боис, 
ҳовлида сайр қилиш имконсиз эди. Янги 
арава олишга оиланинг моддий имконияти 
етмаган. Янги арава сўраб қилинган муро-
жаатга эса масъуллар ҳали навбати келма-
ди, деб жавоб берган. 

— Ҳаво исиса, аравани устага олиб бориб 
тузатмоқчи эдим. Бир кун уйимизга маҳал-
ламизга янги тайинланган ижтимоий ходим 
келди, — дейди Санжарнинг онаси Боғдагул 
опа. — Шароитимизни ўрганди, муаммолари-
мизни сўради. Биринчи навбатда, Санжарга 
арава сўрадим. Ўғлимнинг бир томони ишла-
майди. Қарангки, уч кун ўтмасдан, ўғлимга 
янги арава олиб келди. Оиламизга моддий ёр-
дам бермоқчи бўлди. Бундан ташқари, санато-
рийда бепул даволаниш учун онлайн рўйхатга 
қўйди. Ҳаммамиз хурсанд бўлдик. Ўғлимнинг 
қувончини кўрсангиз. Ҳозир бемалол ўзи тоза 
ҳавода сайр қилади. 

Соҳани рақамлаштириш ҳисобига 
ўрнидан туролмайдиган, ўзгалар кўма-
гига муҳтожларга ёрдам кўрсатиш йўлга  
қ ў й и л г а н и  т и з и м д а  ш а ф ф о фл и к -
ни  таъминлаяпти. Ижтимоий ҳимоя  

миллий агентлиги  
томонидан кексалар 
ва ногиронлиги бўлган шахсларни са-
наторийларга йўлланма учун навбатга 
олишнинг янги “IHMA Sanatoriya” моду-
ли ишга туширилди.  Янги модуль ёши 
улуғ юртдошларимизнинг узоқ вақт на-
вбат кутиб, қанча оворагарчиликлардан 
сўнг санаторийга боришига чек қўйди. 
Эндиликда шаффоф ва адолатли тизим 
орқали онлайн равишда рўйхатдан ўтиш 
мумкин. 

— Дам олиш масканларига йўлланма 
бериш онлайн тизимга ўтказилгани яхши 
бўлди, — дейди “Жиззах” санаторийси-
да соғлиғини тиклаётган ғаллаороллик 
Толибжон Қўйчиев. — Қишлоғимиз вилоят 
марказидан 100 километр узоқда жойлаш-
ган. Авваллари йўлланма олиш учун туман 
ва вилоят марказига қатнаб овораю сарсон 
бўлардик. Таниш-билишчилик оқибати-
да узоқ йиллар йўлланма ололмаганимиз 
ҳам рост. Энди йўлланма олиш учун инсон 
омили аралашмаслиги, шаффофлиги, та-
ниш-билишчиликка барҳам берилганидан 
хурсанд бўлдим.  

Дарҳақиқат, янги тизим ижтимоий ҳи-
мояга муҳтож аҳолини давлат томонидан 
қўллаб-қувватлаш, уларга ижтимоий ёрдам 
кўрсатишнинг самарали усулига айлан-
моқда.  Бу эса янги Ўзбекистонда инсон 
шаъни, қадр-қимматини улуғлаш устувор 
вазифа этиб белгиланганининг яна бир 
исботидир.

Фарҳод НЕЪМАТОВ,
“Янги Ўзбекистон” мухбири

БОҚИМАНДАЛИКНИ ЭМАС, 
ЯШАШНИ ªРГАТАДИ

Инсон ҳамиша меҳрга ташна. Айниқса, ўзгалар 
парваришига муҳтож ногирон ва ёлғиз кексалар биргина 
ширин сўзнинг гадоси. Бир оғиз илиқ гап уларнинг руҳини 
кўтаради, кўнглини тоғ қилади. 

“¯О¡ОЗБОЗЛИКНИ 
ЙИ¡ИШТИРИБ, ЭЪТИБОРНИ 

ИШГА ¯АРАТЯПМИЗ”

²удудлар 
ҳаёти

Пурвиқор  тоғлар  бағрида жойлашган Сўх туманида 
қадрдонларим яшайди.  Содда, самимий, очиққўл, 
меҳмоншинаванда кишилар. Борди-келдимиз бор.  
Боборавшаннинг онаси бир оз хаста. Фарғона шаҳридаги 
тиббиёт муассасаларига тез-тез келиб, даволаниб қайтарди. 
Кейинги пайтларда камнамо бўлиб қолишди.  Ҳол-аҳвол 
сўраш илинжида қўнғироқ қилдим. 



Дилшод УЛУҒМУРОДОВ,
“Янги Ўзбекистон” мухбири

3Жараён
Баъзан ўнлаб сотих ери бўлса-да, унга фақат беда ёки маккажўхори экиб қўяётганлар, 

иккинчи, учинчи экин ҳақида-ку, ўйлаб ҳам кўрмаётганлар орамизда йўқ эмас. 
Сайхунобод тажрибаси, намунаси шундайлар учун, айниқса, муҳим. Бу гўё “Буёғи баҳор, 

табиат уйғонди, сен ҳам уйғон, меҳнат қил ва шунга яраша яша”, 
дегандек чақирув бўлди. 

2024 йил 15 март, 54-сонyuz

“

”

Ҳовли 
14 сотих, томорқа 

сифатида фойдаланиладиган 
майдони 8 сотих. Бу ерда 100 
тупгача дарахт бор. Олтмиш 

тупи ток. Улар ўртача 20 
килодан узум берса, 600 кило 
узум олинади. Томорқанинг 

баракаси ҳам 
шунда. 

Чиндан ҳам бу йил сув мўл бўладиган.  Ер 
билан тиллашган ва осмон инъомига суянган 
деҳқон учун эса бу жуда муҳим. 

Баҳорнинг ана шундай серёғин ва ба-
ракали кунларини Сайхунобод эли янада 
бошқача қарши олди. Гап шундаки, айни 
баҳор, экин-тикин, деҳқончилик ишларига 
киришиладиган паллада давлат раҳбари-
нинг туман аҳли билан учрашув ўтказиб, 
дилдан суҳбатлашгани, томорқадан фой-
даланиш ва уй хўжаликлари имкониятини 
шахсан кўздан кечиргани, уй эгалари ҳаёти 
билан яқиндан танишгани чинакам тари-
хий воқеага айланди. Воқеаки, одамларга 
янада куч-ғайрат бағишлайдиган, улар дуч 
келаётган масалаларга ечим топиладиган, 
янги марраларга руҳлантирадиган даража-
да кечди.

Нега айнан Сайхунобод?
Ўзбекистон аҳолисининг деярли ярми 

қишлоқда яшайди. Юртимиз ҳудуди табиа-
тига, географик жойлашувига, тупроқ тар-
киби, ер тузилишига кўра турлича, айтиш 
мумкинки, ранг-баранг. Пурвиқор тоғлару 
бепоён пасттекисликлар  ҳам, чўлу дашт-
лар, ҳатто саҳролар ҳам бор. Уларнинг бари 
гўзал, бизга Ватан бўлгани билан қадрли ва 
муқаддас. 

Сайхунобод туманидаги асосий май-
донларга кейинги юз йилдагина экин экила  
бошлаган. 

Меҳнаткаш, заминни қадрлагувчи эл 
қандай давр, шарт-шароит бўлишига қара-
май, шу ерга меҳр қўяди. Уни жазирамасию 
қаҳратони, зах ерларию шўр сувлари билан 
бирга яхши кўраверади. Бундай ноқулай-
ликлар билан курашиб, “тиллашиб”, ерни 
унумдор тупроққа айлантириш инсоннинг 
ўз қўлида. Яъни бу ерда Мирзачўл ўзлашти-
рилиши муносабати билан юртимизнинг 
турли ҳудудларидан кўчиб келган одамлар 
бир пайтлар кўп қисми чўлу даштдан иборат 
ҳудудни обод маконга айлантирди. 

Тараққиёт мезонлари

Лекин ҳали қилиниши керак бўлган 
ишлар ҳам талайгина. Одамларни ишли ва 
даромадли қилиш зарур. Бу ҳамон устувор 
масалалардан бири сифатида турибди.   

Давлатимиз раҳбари ташриф асносида 
ўтказилган видеоселектор йиғилишида нега 
айнан шу туманга келганини айтиб, ҳудуд-
ни ривожлантириш, аҳоли бандлигини таъ-
минлаш масалаларига алоҳида тўхталиб 
ўтди. Сайхунобод аҳолиси яхши яшашга, 
даромадли бўлишга, болаларини ўқитишга 
интилаётгани, лекин тумандаги оғир иқти-
содий аҳвол бунга тўсқинлик қилаётгани 
қайд этилди.

Тадбиркорлик, бандлик, камбағалликдан 
чиқаришга катта-катта маблағлар ажратил
япти, лекин улар 19 та маҳаллада яшовчи  83 
минг аҳолига қанчалик етиб боряпти?

“Мисол учун, туманда 2 минг 400 иш-
сиз бор, камбағаллик даражаси 14 фоиз, 
маҳаллий бюджет тушуми 27 миллиард 
сўм, харажати 67 миллиард сўм. Бир сўз би-
лан айтганда, Сайхунободда тадбиркорлик 
ўсмаяпти, Янги Ўзбекистон нафаси сезилма-
япти”, деди давлатимиз раҳбари йиғилишда.

Туманнинг энг катта захираси ҳам, им-
конияти ҳам — ер. Масалан, Сайхунобод 
аҳоли томорқаси 20 сотихдан ортиқ бўлган 
26 та тумандан бири. Лекин бунинг атиги 10 
фоизи ишлатилаётгани, асосий экин — беда 
билан макка бўлиб қолаётгани қайд этилди. 
Булардан кўринадики, Сайхунободда ердан 
фойдаланишга эътиборни янада ошириш ке-
рак. Самарали, одамларга, жамиятга, иқти-
содиётга, давлатга наф берадиган ташаб
буслар зарур. 

Туман тажрибаси бутун 
республикага намуна 

бўлади
Аслида, халқимиз уста деҳқон. Озгина 

эътибор ва рағбатдан бир парча ерни гул-
латиб, оиласию маҳалласига фойда келти-
раётган, томорқани ишлатиш бўйича 
бошқаларга ўрнак бўлаётган одамлар 
кўп орамизда. Томорқа нафақат 
экин экиладиган ер, балки кичик 
тадбиркорликни юзага чиқа-
рувчи майдон, турмуш фа-
ровонлигини таъминловчи, 
оила ва иқтисодиётга наф 
келтирувчи бутун тизимга 
айланиши керак. 

Томорқани “том ор
қаси”, яъни “уй орқаси” 
деб тушуниш мумкин-
ми? Бир қарашда сўз 
нуқтаи назаридан шун-
дайдир. Лекин бугун то-
морқани бундай тушу-
ниш нотўғри. Аксинча, 
ушбу бир парча ерга ои-
лани боқувчи, ҳаёт тўкис-
лигини таъминловчи ман-
ба сифатида қараш керак. 
Унинг бир қаричини ҳам бўш 
қолдирмаслик, унумли фойда-
ланиш давлат сиёсатига айлана-
ётганининг боиси ҳам шунда.

Таъбир жоиз бўлса, туманнинг 
Иттифоқ маҳалласи бу борада бошқа-
ларга ўрнак бўлиши керак.  Ушбу ҳудудда 
қўлланилаётган тажрибадан кўзланган мақ-
сад ҳам шу — томорқачиликни, тадбиркор-
ликни фаоллаштириб, камбағалликни ка-
майтириш бўйича намунали қилиш. 

Айтиш керакки,  маҳаллада бу борада ан-
чагина ишлар қилинмоқда.  Бир нечта хона-
дон уй меҳнатининг деҳқончилик, чорвачи-
лик, кўчатчилик, балиқчилик каби турлари 
бўйича тажриба участкаларига айлантирил-
ган.

Шулардан бири — Рисолат Ғуломова хо-
надонига кирмасингиздан аввал сезасиз: ои-

ЯНГИ ЎЗБЕКИСТОН НАФАСИ 
ҲАЁТИМИЗДА ЎЗ АКСИНИ ТОПИШИ КЕРАК

Президентимизнинг Сирдарёга ташрифи одамларни 
улкан марра ва ма¿садларга ил³омлантирди

Ҳовли 14 сотих, томорқа сифатида фой-
даланиладиган майдони 8 сотих. Бу ерда 100 
тупгача дарахт бор. Олтмиш тупи ток. Улар 
ўртача 20 килодан узум берса, 600 кило узум 
олинади. Томорқанинг баракаси ҳам шунда. 
Туман “Томорқа хизмати” МЧЖ биз билан 
маҳсулот сотиб олиш бўйича келишув ҳам 
қилди. Томорқага ишлов бериш учун мото-
культиватор ва меваларни қуритиш ускунаси 
ҳам берилди. 

Дарахт ва токлар орасига сабзи, булғор 
қалампири, саримсоқпиёз экканмиз. Тажри-
ба майдони сифатида қуриб берилган икки 
сотихлик иссиқхонамизда лимон, узум бор. 
Лимон ҳам, бошқа кўкат ва дарахт кўчатлари 
ҳам кўпайтирилади. Очиғи, олдин томорқа-
мизнинг 30 фоизидан фойдаланганмиз. Му-
тахассислар келди. Биргаликда иссиқхона 
қилдик, асалари ини қўйдик, интенсив ток, 
олма кўчатлари қададик. Уларни парвари-
шлаш сирларини ҳам ўргатишяпти. Айти-
шларича, томорқамиз имкониятини икки-уч 
баробар ошириш мумкин экан. Кўзимиз би-
лан кўрмагунча, ишга киришмагунча бунга 
ишонмай тургандик. 

Аслида, томорқа — яширин хазина. Бун-
дай ташаббус ва ғоялар, саъй-ҳаракатлар, 
қўллаб-қувватловлар ана шу яширин хази-
нани юзага чиқаришга хизмат қилиши билан 
алоҳида ажралиб туради. 

— Мамлакатимизда ҳар бир инсон бахт
ли ва фаровон ҳаёт кечириши керак, деган 
ғоя асосида олиб борилаётган ислоҳот-
лар мана шу томорқачилик маданияти-
да ҳам яққол кўзга ташланади, — дейди   

Ўзбекистон фермер, деҳқон хўжаликла-
ри ва томорқа ер эгалари кенгаши раиси 
Актам Ҳаитов. — Айтайлик, 10 сотих то-
морқаси бор хонадоннинг даромади 100 
миллионга етказилса, бундан 30-40 милли-
он харажатни олиб ташласак, 60 миллион 
ўзига соф фойда қолади. Шунингдек, ои-
лада бир киши доимий банд бўлади. Қола-
верса, томорқада етиштирилган маҳсулот 
қайта ишлаш, экспорт, солиқ тушуми, де-
гани. Шундай қилиб, қўшилган қийматли 
узвий занжир вужудга келади. Шунинг 
учун томорқачилик бугунги кунда мамла-
катимиз иқтисодий сиёсатининг асосий 

ўринларидан жой олган. 
Айтиш керакки, бугунги кунда 

юртимиздаги 40 га яқин туман 
аҳолисининг томорқа майдон-

лари катта. Шулардан бири 
— Сайхунобод. Ваҳоланки, 

айрим ҳудудларда, хусу-
сан, водий вилоятларида 
5 сотих томорқадан оли-
наётган даромад Сайху-
нободдаги 10-14 сотих-
лик томорқадан зиёд. 
Шунинг учун томорқа-
чиликда нисбатан ри-
вожланиш паст туман-
ларда моделлар ишлаб 
чиқиляпти. 

Нима учун ҳозир? 
Чунки бугун бундай чо-

раларнинг айни вақти. 
Жумладан, давлатимиз 

раҳбари ташаббуси билан 
“маҳалла еттилиги” яратил-

ди. Маҳаллабай ишлаш ва тад-
биркорликни ривожлантириш 

агентлиги,  Ўзбекистон маҳалла-
лари уюшмаси, ҳоким ёрдамчилари 

институти, томорқачиларни қўллаб-қув-
ватлашнинг молиялаш тизимлари яратилди. 
Ҳуқуқий асослар мустаҳкамланди. Имтиёз 
ва енгилликлар вужудга келди. Томорқа-
чиликка сармоялар киритилмоқда. Мисол 
учун, беш йил олдин кенгашимиз ҳузурида 
тузилган жамғарма томонидан томорқа-
чилик учун 2 триллион 100 миллиард сўм 
атрофида маблағ ажратилди. 70 мингта тех-
ника томорқа хўжалигига киритилди. Ил-
гари бундай тузилма ва тартиблар йўқ эди. 
Томорқачиларга маҳсулотни етиштиришдан 
тортиб, бозорга олиб чиқишгача бўлган бар-
ча жараёнга кўмаклашувчи ҳамкорлар, ту-
зилмалар яратиляпти.  

Сайхунобод томорқачилик ривожи бўйи
ча ўртачадан паст туманлар қаторига ки-
ради. Мана шу туманни кўтариш орқали 
қолган туманларда ҳам ушбу тажрибани 
оммалаштириш, бу орқали одамларни ҳара-
катга келтириш кўзланяпти. Қисқаси, имко-
ният, шароит яратиляпти. Фақат уларни кен-
гайтириш ва ишга солиш керак. 

Бозор билан ишлаш бугунги кун талаби. 
Тажриба томорқа даромадини ўзига ишла-
тиб, уни кўпайтиришни назарда тутади. 
Чунки томорқа ўзидан ортганини бозорга 
сотадиган тизим. 

Одамларда шундай тушунча бор: би-
рор-бир юмушни ўзи, қўни-қўшниси ёки  
таниши қилиб кўрмагунча кутади, иккила-
ниб туради. Томорқачиликда ҳам шундай. 
Мана шундай тушунчани йўқотиш, одам-
ларда ерга бўлган муносабатни бутунлай 
ўзгартириш, уларнинг доимий даромад 
манбаига эга бўлиши учун бундай тажри-
балар муҳим.  

Сайхунободда илк бор янги тажриба қи-
линиб, 19 та маҳалланинг ҳар бирига 1 тадан 

лада ерга, томорқага меҳр ўзгача. Йўл четида 
турли гуллар, дарахтлар экилган. Дарвозага-
ча икки ён ишком. Ҳадемай у нафақат ҳоси-
ли, балки сояси билан ҳам одамларга ҳузур 
берадиган жойга айланади. 

— Булар кўп йиллик токлар, — дейди 
уй соҳибаси Рисолат опа. — Унинг ҳосили 
ҳам деярли қўни-қўшнию қариндош-уруғ-
га текин тарқатилади. Асосий даромадимиз 
ичкаридаги томорқадан.  

26-уй соҳиби Ҳайитали Аҳмедов ундайлар-
дан эмас. 86 ёшли отахон кучи етса  ўзи, 
етмаса фарзандлари, неваралари ёрдамида 
томорқадан имкон қадар фойдаланиб кела-
ди. 

Унга томорқасини ривожлантириш 
таклифи берилганда бажонидил қабул 
қилди. 

— Ўзи деҳқончиликда, меҳнатда су-
ягим қотган. Эллик йилдан буён шу то-
морқамда зарур маҳсулотлар етиштириб 
келаман. Лекин уларга бир шарт, яъни 
енгилроқ таклиф беришларини сўрадим 
ва мени қўллаб-қувватлаб, боғ ташкил қи-
либ беришди. Ҳарқалай, боғнинг меҳнати 
енгилроқ, — дейди отахон биз билан суҳ-
батда. — Натижада ҳовлимда интенсив боғ 
намунаси яратилди. 

Академик М.Мирзаев номидаги боғ-
дорчилик, узумчилик ва виночилик ил-
мий-тадқиқот институти директори Алижон 
Эсонқуловнинг айтишича, ушбу хонадонга 
илм асосида 50 туп олма кўчати экилган. 
У тўртинчи йилдан  тўлиқ ҳосилга киради. 
Ҳар бир тупидан 30-40 килогача ҳосил оли-
нади. Бу олманинг ватани Австралия. Лекин 
маҳаллий навларга пайванд қилинган ҳамда 
улар Сирдарёнинг тупроқ-иқлим шароитига 
мослаштирилган. Агар ҳудудда ўқ илдизли 
навлар қадалса, яхши ривожланмайди. Чун-
ки ер ости сизот сувлари жуда яқин. Ушбу 
нав илдизлари эса ёнга ўсади, шунинг учун 
кутилган ҳосилни олиш мумкин. 

Дарахтлар орасида турли кўкатлар ҳам 
парваришланмоқда. Иссиқхонада помидор 
экилган. Май ойидан илк ҳосилларни териш 
мумкин. 

Томорқада 15 минг туп терак кўчати қа-
далган. Улар кузга бориб, деярли сотишга 
тайёр бўлади. Умуман, ушбу хонадон кў-
чатчиликка ихтисослаштирилиб, даромади 
кўпайтириляпти.    

Отахон чин маънода бой. 10 фарзанд, 45 
невара, 36 чеваранинг севимли отаси, бобо-
си. Шу билан бирга, юртни қадрлайдиган, 
юксакка кўтарадиган инсон. Буни ҳовлиси-
га кираверишда илиб қўйилган байроғимиз 
мисолида ҳам англаш мумкин. 

Иттифоқдаги мазкур тажриба эса маҳал-
ла аҳлига қулайлик яратиш баробарида му-
носиб турмуш кечириш учун катта имконият 
яратиб беради.  

— Оилалар даромади ортишида чорва-
нинг ҳам алоҳида ўрни бор, — дейди 

Ветеринария ва чорвачиликни ривожлан-
тириш давлат қўмитаси раиси  Баҳром 
Норқобилов. — Шу боис, маҳалладаги икки 
хонадонга ушбу йўналишда ишлаши учун 
шароит яратилди. “Ҳар бир оила — тадбир-
кор” дастури доирасида  уларга чорва ва пар-
ранда келтириб берилди. Бундан бир ойда 
оладиган даромади ўртача 4 миллион сўмни 
ташкил этади.  

Шунингдек, маҳаллага сутни қабул қи-
лиш шохобчаси ҳам қуриб берилди. У ён-
атрофдаги 4-5 маҳалладан маҳсулот қабул 
қилиб олади ва қайта ишлаш корхонасига 
етказиб беради.

Бундан одамлар хурсанд. Ташаббусни 
маҳалла аҳли қўллаб-қувватламоқда. Бир кун-
да ўнтача одам “Биз ҳам шу ишни қилайлик”, 
деган маънода таклифларини бериб кетди. 

Умуман, Сайхунободда йўлга қўйила-
ётган тажриба ҳар бир маҳалла, ҳар бир 
кўча, ҳар бир хонадонни қамраб олишга 
қаратилган. Сайхунобод мисолида оила-
ларни даромадли қилиш, инвестиция жалб 
этиш бўйича янги тизим республиканинг 
барча маҳалласида йўлга қўйилади. Бундан 
кўзланган мақсад томорқадан унумли фой-
даланиб, хонадонларда ишлаб чиқариш ва 
хизматларни кўпайтириш орқали одамларни 
даромад топишга ўргатишдир. 

Мақолани баҳор тавсифи билан бошлаган 
эдик. Хулосани унга боғлаймиз. Зеро, мав-
зу, кўтарилган масала шунга мос. Баҳор —  
уйғониш фасли. Далаларда экиш ишлари-
га киришиладиган давр. Шундай экан, то-
морқангизга бу йил нима экиб, нима парва-
ришлайсиз, тезроқ ишга киришинг.   Чунки 
бугун берган меҳр ва ишловингиз эртага 
ўзингизга ризқ бўлиб қайтади.

минитрактор, 4 тадан мотокультиватор олиб 
берилиши, минитракторлар маҳалла ҳисоби 
(баланси)да туриши ва аҳоли томорқасидаги 
агротехник тадбирларни бажаришга хиз-
мат қилиши белгиланди. У орқали ёрдамга 
муҳтож оилалар томорқасидаги ишлар те-
кин бажариб берилади.

Ушбу тракторларнинг лизинг маблағи 7 
йил давомида тўланади. Лизингнинг даст-
лабки тўловлари вилоят маҳаллий бюдже-
тининг орттириб бажарилган маблағлари 
ҳисобидан қопланади. 

Аҳоли томорқасидан самарали фойдала-
ниш борасидаги яна бир янгилик шуки, юқо-
ри натижага эришаётган тажрибали фуқа-
ролар ўзлари яшаётган маҳаллага агроном 
этиб тайинланиши ҳам мумкин. 

Эндиликда ҳар бир маҳалладаги ҳоким 
ёрдамчиси “1 сотих томорқадан камида 1-2 
миллион сўм даромад” деган мезон асосида 
аҳоли учун бизнес-режа ишлаб чиқади. 
Чорвачилик, балиқчилик, паррандачилик, 
сутни қайта ишлаш тизимлари кенгайтири-
лади.

Сайхунобод тажрибаси бутун республи-
када оммалаштирилади.

Баҳона эмас, 
хоҳиш керак

Инсоннинг меҳнаткашлиги яхши фази-
лат. Бу,  айниқса, она заминга бўлган муҳаб
батда, эл дастурхони мўллиги, юрт равнақи 
йўлида меҳнат қилаётган қишлоқ одамлари 
турмуш тарзида янада яққол кўзга ташла-
нади. Чунки меҳнат қилган одам кам бўл-
маслигини, бир парча ердан ёки бир нечта 
чорвадан ҳам мўмай фойда олиш, фаровон 
ҳаёт кечириш мумкинлигини айни шу жара-
ён ичидагилар яхши ҳис қилади. 

Баъзан ўнлаб сотих ери бўлса-да, унга 
фақат беда ёки маккажўхори экиб қўяётган-
лар, иккинчи, учинчи экин ҳақида-ку, ўй-
лаб ҳам кўрмаётганлар орамизда йўқ эмас. 
Сайхунобод тажрибаси, намунаси шундай-
лар учун, айниқса, муҳим. Бу гўё “Буёғи 
баҳор, табиат уйғонди, сен ҳам уйғон, 
меҳнат қил ва шунга яраша яша”, дегандек 
чақирув бўлди. 

Тўғри-да, давлат ҳовлимизгача кириб ке-
либ, меҳнат қилиш учун шароит яратиб бе-
ришга ҳаракат қилаётган экан, бунга бефарқ 
қараб туриш, юмшоқ қилиб айтганда, инсоф
дан эмас. Лекин Иттифоқ маҳалласидаги  

Баҳор қизиқ-да. Офтоб 
чарақлаб туриб, ёмғир 
ёғиши ва ҳатто қорга 
айланиши ҳам ҳеч гап 
эмас.  Бу табиат қонуни. 
Юртимизга жорий йилги 
баҳор фасли ана шундай 
ажойиб туҳфалари 
билан кириб келди. Ота-
боболаримиз азалдан баҳор 
ёмғирини бежиз баракага 
қиёсламаган. Зеро, бугунги 
ёмғир томчилари ерга нам, 
экинларга қувват беради. 
Бу эса эртага ҳосил мўл, 
бозорлар файзли, турмуш 
янада фаровон бўлишидан 
далолат.  

Зиёдбек ЙЎЛДОШЕВ, 
Тошкент вилояти камбағалликни 
қисқартириш ва бандлик бош 
бошқармаси бошлиғи 

Абдурауф ҚОРЖОВОВ, 
шарҳловчи

2024 йил 15 март, 54-сон

Тадбиркорлар белгиланган тариф бўйича ишлаб чиқарилган электр энергияси 
истеъмолидан ортган қисмини давлатга кафолатли тарзда 1350 сўмдан сотиши 

мумкин. Бу жамият тасарруфидаги энергия ҳосил қилувчи корхоналар томонидан 
ишлаб чиқилган электр энергияси таннархига нисбатан 2,7 баробар қимматга сотиш 

имкониятини беради.
4 Давр 

“Яшил” энергетикаИслоҳотлар самараси

Бугун аксарият юртдошларимиз маҳаллалардаги ҳо-
ким ёрдамчиларини аҳоли бандлигини таъминлашда 
алоҳида вакил сифатида кўрмоқда. Зеро, улар ҳудудларда 
тадбиркорлик субъектларини ташкил этиш, фаолиятини 
кенгайтириш, уларга кредит, субсидия ажратиш, ишсиз 
фуқароларни касбга йўналтириш каби қатор вазифаларни 
самарали бажармоқда.

Тошкент вилоятидан қиёс, ўтган икки йилда ҳудудда-
ги ҳоким ёрдамчилари томонидан 679,1 минг фуқаронинг 
бандлиги таъминланган. Бунда ҳоким ёрдамчилари тав-
сияномаси асосида 62,5 мингта лойиҳа учун ажратилган 
1 триллион 589,6 миллиард сўмлик имтиёзли кредитнинг 
ўрни беқиёс, албатта. Ушбу маблағ эвазига вилоятда тад-
биркорлар фаолияти кенгайди. Янги лойиҳалар ишга ту-
ширилди. Айниқса, ёш тадбиркорлар ва аёлларга алоҳида 
эътибор қаратилаётир.

Масалан, ўтган икки йил давомида 23,2 минг ёш тад-
биркорга 597,1 миллиард, 30,7 минг аёл тадбиркорлар 
учун эса 671,1 миллиард сўм кредит ажратилди. Бугун 
улар ўз ишини йўлга қўйиб, оиласининг моддий таъми-
нотини яхшилаш баробарида янги иш ўринлари яратиб, 
мамлакат тараққиёти учун муносиб ҳисса қўшмоқда. 

Кейинги йилларда “Аёллар дафтари”, “Ёшлар даф-
тари” ва “Темир дафтар” тушунчалари юртдошларимиз 
орасида кўмак, янги ҳаёт остонаси деб кўрила бошлагани 
қувонарли. Айнан шу тизимдаги ишлар сабаб бугун оғир 
аҳволда қолган оилалар ўзини ўнглаб оляпти. Ижтимоий 
дафтарларга киритилган аҳолини тадбиркорликка жалб 
этиш мақсадида субсидиялар ажратилмоқда. Масалан, 
ўтган давр мобайнида дафтарларда рўйхатда турган фуқа-
роларга 25,2 миллиард сўм субсидия берилди. Бу орқали 
кўплаб юртдошларимиз оғир вазиятдан чиқиб олди, ин-
сон қадри улуғланаётганини юракдан ҳис этди. Уларнинг 
аксарияти янада юксак марраларни кўзлаб, янги иш ўрни 
яратиш, тадбиркорлик фаолиятини кенгайтириш ҳақида 
ўйламоқда.

Вилоятда, шунингдек, “Ишга марҳамат” мономар-
казлари ва бошқа нодавлат таълим муассасаларида 
фуқаролар касб-ҳунарга, тадбиркорликка ўқитилмоқда. 
Микролойиҳалар асосида янги иш ўринлари очиляпти. 
Натижада охирги икки йилда ишсизлик даражаси 9,4 
фоиздан 6,8 фоизга, камбағаллик 17,6 фоиздан 10,2 фо-
изга қисқарди. Бу 201 мингга яқин аҳоли камбағалликдан 
чиқарилди, даромад солиғи тўловчи жисмоний шахслар 
сони 403 минг 122 тадан 702 минг 281 тага кўпайди, дега-
ни. Шу рақамнинг ўзиёқ мамлакатимизда бошланган ис-
лоҳотлар, ҳоким ёрдамчилари тизимининг қандай самара 
бераётганини кўрсатади. 

Бу борадаги ишлар жорий йил учун қабул қилинган 
давлат дастурида ҳам аниқ белгилаб қўйилган. Ушбу вази-
фалар ижроси учун маҳаллаларга иқтисодий комплексда 
фаолият юритаётган малакали мутахассислар бирикти-
рилди. Улар мавжуд имкониятларни тўғри баҳолаб, ҳар 
бир маҳалла учун истиқболли бизнес-режа ишлаб чиқади. 
Томорқа ва ижара ерларида етиштирилган маҳсулотларни 
ички ва ташқи бозорда сотишни ташкил этади.

Албатта, маҳсулотни сифатли ва бозоргир қилиб тай-
ёрлаш осон эмас. Уни сотиш, юқори даромад келтира-
диган йўналишга айлантириш ҳам ўз-ўзидан бўлмайди. 
Чунки деҳқон катта меҳнат ва маблағ сарфлайди. Шунга 
яраша даромад олиш учун ишончли тизим яратиш керак. 
Шу боис, ҳоким ёрдамчилари ва маҳаллаларга бирикти-
рилган вакиллар ҳамкорликда “Бир маҳалла — бир маҳ-
сулот” тамойили асосида иш олиб боради. Шу орқали бир 
турдаги сифатли маҳсулот етказиб бериш йўлга қўйилади. 
Бу бир маҳаллада катта миқдордаги экспортёрларни ўзига 
жалб этиши кундай равшан. Айтиш керакки, мазкур йўна-
лишдаги ишлар аллақачон самара бера бошлади.

—  Одатда бундай анжуманлар ҳар йили унинг 
асосий иштирокчиси бўлган мамлакатларнинг би-
рида кетма-кетликда ўтказилиши кўзда тутилган, — 
дейди “Ўзбекгидроэнерго” акциядорлик жамияти 
масъул ходими Нодирбек Ақчабоев. —  Ўзбекистон-
нинг кейинги уч йилда икки бор унга мезбонлик 
қилаётгани ва ҳозирги анжуманда 200 га яқин хо-
рижий компания вакиллари иштирок этаётгани юр-
тимизда соҳа салоҳияти жадал ошаётгани, иннова-
цион технологиялар ва замонавий тажрибалар кенг 
кўламда татбиқ этилаётгани, халқаро ҳамжамиятда-
ги нуфузи ортиб бораётганини кўрсатади. Шу боис, 
уч кун давом этадиган конгресс ва унинг доирасида 
ўтаётган кўргазма минтақалардаги гидроэнергетика 
соҳаси ривожланиши, тармоқ иншоотлари қури-
лиши, модернизацияси, муаммо ва истиқболлари 
бўйича ўзига хос тажриба алмашиш, инвестициялар 
киритиш асосида узвий ҳамкорлик ўрнатиш ҳамда 
илғор технологияларни намойиш этиш майдончаси-
га айланди.

Кечаги лойиҳа — 
бугунги  “яшил” энергия

Кейинги йилларда мамлакатимиз гидроэнергети-
каси хорижий инвесторларнинг истиқболли лойи
ҳаларда иштирок этишига иштиёқини оширмоқда. 
Хусусан, юртимизда ГЭСларнинг умумий сони 2017 
йилдаги 37 тадан 60 тага ҳамда уларнинг ишлаб 
чиқариш ҳажми 1856 МВт.дан 2233 МВт.га етди. 
Қўшимча қарийб 400 МВт. қувват яратилишида Хи-
той, Франция, Россия, Ҳиндистон каби мамлакатлар 
гидроэнегетикларининг ҳам ҳиссаси бор.

Дастлабки ўрганишларга кўра, юртимиздаги 
соҳа салоҳияти 8000 МВт.ни ташкил қилади. Лекин 
ҳозир биз унинг атиги учдан биридан фойдаланиб 
келяпмиз.

—  Давлатимиз раҳбари 2023 йил 31 октябрь 
куни ўтказган йиғилишда гидроэнергетика тармоғи-
даги лойиҳаларнинг ҳозирги ҳолати муҳокама қи-
линган эди, — дейди Нодирбек Ақчабоев. —  Унда 
2030 йилни кутмай, 2024-2028-йилларда гидроэнер-
гетика қувватини 6000 МВт.га (2,7 баробар), ўртача 
йиллик ишлаб чиқаришни 7 миллиард кВт.соатдан 
17-19 миллиард кВт.соатга етказиш бўйича 5 йиллик 
дастур ишлаб чиқиш ва бунинг учун соҳага тўғри-
дан тўғри хорижий инвестициялар жалб қилиш за-
рурлиги таъкидланди. 

Гидроэнергетиканинг янгиланган стратегиясига 
асосан, бунинг учун 37 та истиқболли лойиҳани жорий 
этиш ҳисобига амалдаги ишлаб чиқариш миқдорига 
қўшимча равишда 3775 мегаватт қувват яратилиш, 
2028 йилга бориб, умумий энергия ҳосил қилиш ҳаж-
мини қарийб 3 баробар ошириш лозим бўлади.

 2024 йилнинг ўзида эса умумий қуввати  
17 МВт.лик 18 та микроГЭС лойиҳасини ишга ту-
шириш мўлжалланган. Бунинг учун ҳуқуқий, тех-
ник-иқтисодий асослар яратилган. Жумладан, кичик 
ва микроГЭСлар қуриш истагидаги тадбиркорларга 
ерни 20 йил муддатга ижарага бериш, улар ишлаб 
чиқарган электрни давлат томонидан кафолатли со-
тиб олиш тизими жорий қилинган. Тадбиркорлар 
белгиланган тариф бўйича ишлаб чиқарилган электр 
энергияси истеъмолидан ортган қисмини давлатга 
кафолатли тарзда 1350 сўмдан сотиши мумкин. Бу 
жамият тасарруфидаги энергия ҳосил қилувчи кор-
хоналар томонидан ишлаб чиқилган электр энергия-
си таннархига нисбатан 2,7 баробар қимматга сотиш 
имкониятини беради.

Миллий ГЭСлар ва хорижий 
сармоялар

2023 йилда Тошкент, Андижон, Самарқанд ва 
Сурхондарё вилоятларида умумий қуввати 190 МВт.
га тенг 8 та, жумладан, 3 та йирик ва 5 та микроГЭС 
ишга туширилди. Хусусан, Тошкент вилоятидаги 
Испайсой, Андижондаги Завроқ, Хонобод микро-
ГЭСлари, Самарқанддаги Шаудар ва “ПК 102+00” 
ГЭС, Сурхондарёдаги Тўпаланг ва Исфара-1 микро-
ГЭСи лойиҳалари ана шулар жумласига киради.

Улар орасида Қизириқ туманидаги Исфара-1 
микроГЭСи алоҳида аҳамиятга эга. Чунки у гид
роэнергетикамиздаги дастлабки миллий ГЭС ҳи-
собланади. Ўзбекистонда илк бор мазкур гидроин-
шоот доирасидаги барча ишлар — лойиҳалашдан 
тортиб, унга ўрнатилган асбоб-ускуналаргача тўлиқ 

Мисол учун, Ўрта Чирчиқ туманидаги Қорасув маҳал-
ласида тадбиркор аҳоли ва фермер хўжаликлари билан 
шартнома тузган. Бу келишувга асосан, фермерлар 100 
гектар, маҳалла деҳқонлари ижарага олган 80 гектар ерда 
маккажўхори етиштиради. Кооперация алоқалари йўлга 
қўйилиши харидорга ишончли ва сифатли маҳсулотни, 
деҳқонларга эса даладан чиқмай туриб, даромадни са-
наб олиш имконини бермоқда. Деҳқонлар 30 сотих ерга 
экилган маккажўхоридан ўртача 18-19 миллион сўм соф 
даромад оляпти. Мазкур келишувга кўра, жўхори пояси ва 
ортиқча ҳосил деҳқонга қўшимча даромад келтирмоқда. 

Маҳаллаларда ихтисослашув, иқлим шароити ва аҳо-
ли кўникмалари ҳисобга олиниб, асосий йўналиш бўйича 
ўсиш нуқтаси белгиланган. Натижада вилоятда чорва-
чилик, деҳқончилик, хизмат кўрсатиш, ишлаб чиқариш, 
ҳунармандчилик, асаларичилик, балиқчилик каби йўна-
лишларга ихтисослашган маҳаллалар пайдо бўлди. Бу 
орқали маҳаллада ихтисослашган йўналишни ривожлан-
тиришга алоҳида эътибор қаратилмоқда. Пировардида 
аҳоли хонадонлари билан тадбиркорлар ўртасида ҳамкор-
лик йўлга қўйилиб, кооперациялар ташкил этиляпти.

Буни Пискент тумани “Гулистон” маҳалла фуқаролар 
йиғини мисолида ҳам кўриш мумкин. Маҳаллада тадбир-
кор кооперация усулида 36 та хонадонда балиқчилик ҳо-
вузлари ташкил этган. Ҳар бир хонадон эгаси ҳовлисида-
ги балиқни сотиб, даромад олади. Илк ҳисоб-китобларга 
кўра, дастлабки 3 йилда балиқ боқувчи хонадонлар ўртача 
21 миллион сўм соф фойда кўради.

Бундан ташқари, хонадон эгасига ойига 1 миллион сўм 
иш ҳақи тўлаб берилади. Тажрибани оммалаштириш учун 
маҳалла аҳли билан суҳбат ўтказилди. Қувонарлиси, яна 
100 та хонадон эгаси қизиқиш билдирди. Энди улар соҳа 
бўйича ўқитилади ва кооперацияга жалб этилади. Нати-
жада маҳаллада ихтисослашув соҳаси кенгаяди.

Жорий йилда Тошкент вилоятида 6 минг гектар ер 
ишсиз ёшларга ажратилиши кўзда тутилган. Давлат 

дастурида ёшларга унумдор, сувга қулай ер ажратиш маж-
бурияти қўйилди. Энди ёшлар оладиган ҳосил учун ҳам 
харидорни тайин қилиш керак. Шу мақсадда улар коопе-
рацияга бириктирилади. 

Президентимизнинг 2023 йил 14 сентябрдаги “Ки-
чик бизнесни ривожлантиришни молиявий ва инсти-
туционал қўллаб-қувватлаш чора-тадбирлари тўғриси-
да”даги қарори билан тадбиркорлик кўникмаси бўлган 
ва фаолиятини кенгайтиришга имконияти бор ташаббу-
скорларга қўшимча имтиёзлар берилиши белгиланди. 
Масалан, Бекобод туманидаги Янги ҳаёт маҳалласида 
фуқаро Илҳом Бобоқулов оилавий корхона очган. Бу 
оила кичик цехда макарон ишлаб чиқаради. Тадбиркор 
фаолиятини кенгайтириши учун зарур ускуналар сотиб 
олиши керак эди. Унинг аризаси ўрганилиб, ижобий 
ҳал қилинди: 100 миллион сўм имтиёзли кредит олди. 
Биргина имтиёз ортидан қўшимча 5 та янги иш ўрни 
ташкил этилди. Бюджетга қўшимча йилига 10 миллион 
сўм тушум манбаи яратилди.

Умуман, вилоятда оилавий тадбиркорликни ривож
лантиришга алоҳида эътибор қаратиляпти. Халқимиз ора-
сида соҳага қизиқиш ортмоқда. 

Камбағалликни қисқартириш борасида ҳам жид-
дий ўзгаришлар кутиляпти. Тадбиркорлик субъектла-
ри билан “20 минг тадбиркор — 500 минг малакали 
мутахассис” дастури доирасида ҳамкорлик йўлга қў
йилди. Шу кунга қадар ушбу дастур доирасида 836 та 
тадбиркорлик субъекти жалб этилиб, 50 минг 372 ки-
шининг бандлиги таъминланди. Жорий йилда қўшимча 
1100 та тадбиркорлик субъекти дастурга жалб этилади. 
Улар орқали яна 23 минг 500 нафар ижтимоий ҳимояга 
муҳтож, кам таъминланган аҳоли ишга жойлаштири-
лади. Бу вазифаларни амалга ошириш ҳисобига жорий 
йилда жами 705,5 минг аҳоли бандлигига кўмаклаши-
лади. Шунда ишсизлик даражаси 5,5 фоизга, камбағал-
лик даражаси 8,5 фоизга тушади.

Муҳими, бундай ўзгаришлар халқимиз фаровонлиги, 
пировардида мамлакатимиз тараққиётига хизмат қилади. 
Вазифаларни тўла адо этиш учун эса давлат томонидан 
барча имконият яратиб берилди. Буни ўтган йилларда 
қабул қилинган қонун ҳужжатлари ва давлат дастури ми-
солида ҳам кўришимиз мумкин. Демак, ҳамжиҳатликда 
ишлаб, белгиланган вазифаларни ўз вақтида ва сифатли 
бажарсак, кўзланган ижтимоий-иқтисодий ривожланишга 
эришамиз. Бу эса, ўз навбатида, мамлакатимиз иқтисодий 
барқарорлиги, тинч ва фаровон ҳаётимиз, ҳар биримиз-
нинг орзуларимиз рўёби билан боғлиқ экани нуқтаи наза-
ридан ҳам жуда аҳамиятлидир.

маҳаллий ишлаб чиқарувчилар томонидан бажарил-
ди. Жамият таркибидаги “Сувсаноатмаш” АЖда 
ушбу иншоот учун зарур жиҳозлар тайёрланди. Худ-
ди шу тажриба энди йирик “Норин ГЭСлар каскади” 
лойиҳасида ва микроиншоотлар қурилишида кенг 
қўлланилиши мўлжалланяпти. 

Яна бир жиҳати, Хитойнинг “Zhejiang Jinlun 
Electromechanic” компанияси билан ҳамкорликда 
Ўзбекистонда Марказий Осиё мамлакатларида яго-
на ҳисобланган қуввати 2-15 МВт.гача бўлган гид
роагрегатлар ишлаб чиқариш йўлга қўйилган. Маз-
кур корхонада нафақат республикамиз, балки қўшни 
Қозоғистон, Қирғизистон, Тожикистон, Афғонистон 
каби давлатлар учун ҳам гидроагрегатлар тайёрла-
няпти.

Бундан икки йил олдин “Ўзбекгидроэнерго” 
АЖ ва Ҳиндистоннинг “МАCLEC technical project 
laboratory” компанияси ўртасида ўзаро англашув 
меморандуми имзоланган эди. Меморандум импорт 
ҳажмини қисқартириш ва мамлакатимизда кичик 
ва микроГЭСлар учун гидроагрегатлар “Маde in 
Uzbekistan” миллий бренди остида ишлаб чиқарили-
ши йўлидаги ҳуқуқий асос бўлди. Мазкур ҳужжатга 
асосан, агрегатлар “Сувсаноатмаш” АЖ заводида 
тайёрланмоқда.

Хорижий инвестициялар самарасига яна бир ми-
сол сифатида Франция тараққиёт агентлиги билан 
ҳамкорликда Андижон вилоятида Пайтоқ, Жану-
бий Фарғона каналида иккита кичик ГЭС қурили-
ши ҳамда Чорвоқ ГЭСи фаолияти хавфсизлигини 
ошириш лойиҳаларини молиялаштириш учун 20 
йил муддатга 55,8 миллион еврога тенг лойиҳани 
келтириш мумкин. Янги кичик ГЭСлар ўтган йили 
иш бошлади. Бу эса 51,2 миллион кВт.соат арзон 
ва экологик соф электр энергияси ишлаб чиқариш,  
15 та қўшимча иш ўрни яратиш, мамлакат энерге-
тика балансида гидроэнергетика улуши ўсиши ва 
ёқилғи ресурсларини тежаш, электр энергиясига 
тобора ўсиб бораётган талабни қондириш имкони-
ни берди. Бундан ташқари, Чорвоқ ГЭСи фаолияти 
хавфсизлигини таъминлаш бўйича лойиҳа амалга 
оширилмоқда. 

Конгресс иштирокчилари Сирдарё вилояти Ши-
рин шаҳридаги “Фарҳод ГЭС” УКни модернизация 
қилиш инвестиция лойиҳасининг самаралари билан 
танишди. Бунинг учун  58,27 миллион евро йўнал-
тирилган эди.

Модернизация лойиҳасида бош пудратчи сифа-
тида Россиянинг “Силовые машины” АЖ иштирок 
этди. Унинг биринчи босқичида — 2019-2020-йил-
ларда 3-ва 1-гидроагрегатлар, иккинчисида — 
2021-2022-йилларда 4- ва 2-гидроагрегатлар тўла 
янгиланди. Натижада жами қувват 128,2 МВт.га 
етди. Янги агрегатлар ҳар бир кВт. учун сув камроқ 
сарфланиши, бошқарув ва автоматик тизими за-
монавийлиги, камида қирқ йил муддатда ишлаб, 
эксплуатация харажатларини камайтириши, энг 
асосийси, хавфсиз ҳамда ишончли хизмат қилиши 
билан эскиларидан фарқланади. Шу тариқа Фарҳод 
ГЭСи ўтган йил октябрь ойи бошида янги куч ва 
юқори қувват билан электр энергияси ҳосил қилиш-
га киришди.

Гидроэнергетика соҳасида халқаро ҳамкорлик 
тобора кенгайиб бормоқда. Жумладан, Жанубий Ко-
реянинг “Tae-Chang NET Co” компанияси Тошкент 
ва Самарқанд вилоятларида жойлашган, умумий 
қуввати қарийб 30 МВт. бўлган бешта ГЭСни мо-
дернизация қилиш лойиҳаси устида ишлаяпти. Ком-
пания гидроэлектрстанцияни модернизация қилиш-
нинг техник-иқтисодий асосларини ишлаб чиқишни 
бошлади. 

Гибрид гидроиншоотлар
Гидроэнергетика — асосий қайта тикланув-

чи энергия манбаи. Соҳа аҳолини нафақат “яшил” 
энергетика билан таъминлашда, балки экологияни 
асрашда ҳам муҳим аҳамиятга эга. Унинг бошқа 
муқобил энергия манбалари билан ҳамоҳанг ишла-
ши ҳам бугунги кун тартибига қўйилмоқда. 

Масалан, дарёлардаги сув оқими ўзгариб туриши 
туркиялик гидроэнергетикларни ГЭСларни бошқа 
қайта тикланувчи энергия станциялари билан уй-
ғунлаштирган ҳолда барпо этишга мажбур қиляпти. 
Хусусан, қуввати 500 МВт.га тенг Қуйи Калекей 
ГЭСининг пастки қисмида 80 МВт.ли қуёш электр 
станцияси қурилган ва унга 32 МВт.ли гидроагрегат 
ўрнатилган. Бундай уйғунлик қурғоқчил мавсум-
ларда энергия қуёш станцияси, ёмғирли кунларда 
гидроагрегат томонидан ишлаб чиқарилишини ка-
фолатлайди. Туркияда  гибрид ГЭС деб аталувчи 
ана шундай лойиҳаларни ривожлантириш тармоқ 
зиммасидаги муҳим вазифалар сирасига киради.

Ўзбекистонда ҳам қайта тикланувчи энергия ман-
балари, жумладан, қуёш станциялари кенг кўламда 
қурилиши ҳисобига энергетика тизимида ростловчи 
қувватларни яратишга эътибор қаратиляпти. Яъни 
Туркиядаги каби қуёш, шамол ва бошқа энергия ҳо-
сил қилувчи манбаларнинг табиий сабаблар билан 
ишлаши пасайган пайтда уларга ГЭСлар томони-
дан ростловчи қувватлар ишга туширилиши электр 
энергиясига талаб барқарорлигини таъминлайди. 

Ўтган йил октябрь ойида Хитойнинг Пекин 
шаҳрида ўтказилган “Бир макон, бир йўл” халқаро 
форумида Тошкент вилояти Бўстонлиқ туманида 
қуввати 20 мегаватт бўлган Чорвоқ шамол электр 
станциясини қуриш лойиҳасига Хитойнинг 28 мил-
лион доллар грант маблағини ажратиш бўйича кели-
шувга эришилди. Ушбу лойиҳа доирасида янги ав-
лодга мансуб 4 та, ҳар бирининг энергетик қуввати 5 
мегаваттга тенг шамол электр станцияси қурилади. 
Бунинг натижасида йиллик ўртача 43 миллион ки-
ловатт-соат қўшимча электр энергияси ишлаб чиқа-
рилади.

“Ўзгидроэнерго” АЖ айни пайтда мамлакати-
мизнинг тўртта ҳудудида гидротўплаш станциялари 
барпо этиш устида ҳам иш олиб бормоқда. Умумий 
қиймати 2 миллиард доллар, қуввати 1200 мегаватт
га тенг бўлган 2 та гидротўплаш электр станциясини 
Хўжакент ва Юқори Пскомда қуриш режалаштирил-
ган. Муҳим аҳамиятга эга бу каби йирик лойиҳалар 
юртимизда илк марта амалга оширилаётганини ино-
батга олиб, уларнинг техник-иқтисодий асоснома-
сини тайёрлашга соҳада бой тажрибага эга нуфузли 
хорижий ҳамкорлар жалб этилмоқда.

— “China Southern Power Grid International” давлат 
энергетика компанияси соҳада мамлакатимиздаги энг 

йириклардан, — дейди мазкур компаниянинг кон-
грессда иштирок этаётган вакили Гуа Хайеренг. —  
У 2002 йилда ташкил этилган, бош қароргоҳи 
Гуанчжоу шаҳрида жойлашган, электр энергиясини 
ишлаб чиқариш, тўплаш, узатиш ва тақсимлашга 
ихтисослашган. 2023 йил октябрь ойида “Ўзбекгид
роэнерго” АЖ билан компаниямиз ўртасида қувва-
ти 600 МВт. бўлган “Тошкент вилояти Бўстонлиқ 
туманидаги Юқори Пском ГТЭС қурилиши” лойи
ҳасини ҳамкорликда амалга ошириш юзасидан кели-
шув имзоланганмиз. Айни пайтда иншоотнинг тех-
ник-иқтисодий асосларини ишлаб чиқиш ниҳоясига 
етказилган, тез орада қурилиш ишларига киришамиз. 
Бугунги анжуман доирасида ҳамкорларимиз билан 
янги лойиҳалар устида ҳам фикр алмашяпмиз, инно-
вацион технологияларимизни таклиф этяпмиз. 

 “Ўзбекгидроэнерго” АЖ  Ахборот хизмати раҳ-
бари Равшан Бойқуловнинг таъкидлашича, жамият 
тасарруфидаги ГЭСларнинг умумий  қувватидан ке-
либ чиққан ҳолда, йилига 7 миллион дона “яшил” 
энергия сертификатини биржага савдога чиқариш 
ҳамда талабгорларга тақдим қилиш имконияти 
мавжуд. Бир дона сертификат 1000 кВт.соат қайта 
тикланувчи электр энергияси ишлаб чиқарилганини 
тасдиқлайди.

Хулоса қилиб айтганда, “Гидроэнергетика. Марка-
зий Осиё ва Каспий” халқаро конгресси соҳага янги 
инновацион технологиялар ҳамда хорижий инвестор-
лар (молиявий институтлар, банклар)ни фаол жалб 
этиш, етакчи лойиҳа институтлари ва ташкилотлари 
билан ҳамкорлик ҳамда амалдаги алоқаларини янада 
мустаҳкамлашга хизмат қилиши, унинг доирасида 
имзоланган шартнома ва келишувларда бу жиҳатлар 
алоҳида ўрин тутгани билан янада аҳамиятли бўлди.

МАҲАЛЛАДАГИ ОЛТИН ҚОИДА: 
ДАВЛАТ ¯ªЛЛАЙДИ — А²ОЛИ 
ТАДБИРКОР ВА БУГУНИДАН 

РОЗИ БªЛИБ ЯШАЙДИ “Гидроэнергетика. Марказий Осиё ва Каспий” халқаро конгресси ҳар йили 
анъанавий тарзда ўтказиб келинади. Ўзбекистон, Тожикистон, Қозоғистон, 
Қирғизистон, Озарбайжон, Туркия, Грузия, Эрон, Арманистон, Россия унинг 
асосий иштирокчилари саналади. Лекин айни пайтда Тошкент шаҳрида 
ўтаётган халқаро анжуман 20 дан ортиқ мамлакат вакилларини жамлаган. 

Иқтисодиёт барқарорлигида аҳолининг доимий даромадга эга бўлиши муҳим 
ўрин тутади. Шу боис, кейинги йилларда мамлакатимизда тадбиркорлар сафини 
кенгайтиришга алоҳида эътибор қаратиляпти. Бунда, айниқса, кластер тизими, 
касаначилик каби янги тажрибалар ижобий натижа бермоқда. Президентимиз 
ташаббуси билан ҳоким ёрдамчиси лавозими жорий қилиниши мазкур 
йўналишдаги ишлар самарадорлигини янада оширди. 

ИНВЕСТОРЛАРНИ 
ИННОВАЦИОН

ЛОЙИ²АЛАР ЧОРЛАЙДИ



Комил СИНДОРОВ,
юридик фанлар доктори, 
профессор

5Нигоҳ
Ўқитувчининг обрў-эътибори, мавқеини кўтаришга тизимли ёндашув 

лозим. Ота-оналар, раҳбарлар, ҳуқуқ-тартибот идоралари, оммавий ахборот 
воситалари ходимлари, қўйингки, барчанинг онгида ўқитувчиларга ҳурмат, 

иззат ва илиқлик руҳини шакллантириш вақти келди. 

Мулоҳаза

Долзарб мавзу

Юртимизда ҳам ўқитувчиларнинг жами-
ятдаги нуфузини ошириш, фаолияти билан 
боғлиқ ҳуқуқий, ижтимоий ва иқтисодий му-
носабатларни тартибга солиш, касбий камол 
топиши учун шароит яратиш йўлида катта 
ишлар қилинмоқда. Бироқ бу ишлардан олдин 
муаллимлар кўрган кунларни эсламасак, адо-
латдан бўлмас, назаримизда.

Педагогларни лавозим мажбурияти би-
лан боғлиқ бўлмаган ҳар қандай ишга жалб 
қилиш тақиқланган бўлса-да, яқин-яқингача 
ўқитувчиларга хизмат вазифасига кирмайдиган 
ишларни қилдириш каби нохуш ҳолатлар кўп 
учраган. Муаллимлар янги ўқув йили боши-
дан декабрга қадар пахта даласида тупроқ, лой 
кечишга маҳкум эди. Таълим тизимида маош 
жуда камлиги туфайли эркак педагоглар тирик-
чилик учун бозорга чиқиб кетганди. Холисона 
айтсак, бозордаги писта сотувчи ҳам ўқитувчи-
дан кўп даромад топадиган бўлиб қолганди.

Янгиланиш палласига етиб, педагоглар-
нинг ҳақ-ҳуқуқларини камситувчи ҳолатларга 
босқичма-босқич узил-кесил барҳам берилди. 
Ўқитувчининг мақоми ва обрўсини кўтаришга 
давлат сиёсати даражасида қаралмоқда. Хусу-
сан, Конституциямизнинг 52-моддасига кўра, 
“Ўзбекистон Республикасида ўқитувчининг 
меҳнати жамият ва давлатни ривожлантириш, 
соғлом, баркамол авлодни шакллантириш 
ҳамда тарбиялаш, халқнинг маънавий ва мада-
ний салоҳиятини сақлаш ҳамда бойитишнинг 
асоси сифатида эътироф этилади.

Давлат ўқитувчиларнинг шаъни ва 
қадр-қимматини ҳимоя қилиш, уларнинг ижти-
моий ва моддий фаровонлиги, касбий жиҳат-
дан ўсиши тўғрисида ғамхўрлик қилади”.

Шу йил 1 февралдаги “Педагогнинг мақо-
ми тўғрисида”ги қонун ҳам ўзида соҳа вакил-
ларининг ҳуқуқлари ҳимоясини акс эттирган. 
Қонунда педагог касбий фаолиятини бажариш 
чоғида ўз шаъни, қадр-қиммати ва ишчанлик 
обрўсини ҳимоя қилиш учун судга даъво ари-
заси билан мурожаат қилганда давлат божини 
тўлашдан озод этилиши белгиланди.

Хўш, мамлакатимизда педагогнинг мавқе-
ини кўтаришга давлат сиёсати даражасида 
эътибор қаратилаётган, муаллимнинг мақоми 
Конституция ва қонунларда ҳуқуқий жиҳат-
дан кафолатланган бўлса, нега жамиятдаги энг 
обрўли кишига айланмаяпти? Нега ўқитувчи 
давлат томонидан эъзозланяпти-ю, жамият-
дан етарлича ҳурмат кўрмаяпти? Бунга қандай 
омиллар сабаб бўляпти?

Оммавий ахборот воситалари, ижтимоий 
тармоқлар орқали “Фалон жойда фалон ўқи-
тувчи ўқувчининг ота-онаси, яқинлари томо-
нидан калтакланибди”, деган гаплар тез-тез 
қулоққа чалиниб туради. Аҳвол шу даражага 
бориб етдики, ота-оналар у ёқда турсин, айрим 
“қулоқсиз” ўқувчилар ҳам муаллимларининг 
“юзига оёқ қўядиган”, айтганини қилмайдиган, 
ҳатто тазйиқ ўтказадиган бўлиб қолди. Ўқи-
тувчининг ўқувчига бирор-бир шаклда таъсир 
қилиш механизми йўққа чиқарилди, “қўл-оёғи 

боғлаб ташланди”. Ашаддий безори ўқувчини 
педагог у ёқда турсин, ҳатто мактаб директо-
ри ҳам ўқишдан четлатолмайдиган, синфдан 
синфга қолдиролмайдиган бўлиб қолди. Бун-
дай ўқувчига бирор шаклда таъсир ўтказиш 
механизми қолмади. Ўқитувчининг қаттиққўл-
лиги қўполликка, даккиси ҳақоратга, одобга 
чақириши тазйиққа йўйиладиган бўлди.

Бир замонлар ота-оналар фарзандини устозга 
берганда “Эти — сизники, суяги — бизники”, 
деган. Бу билан муаллимга катта ишонч билди-
рилган. Таълим-тарбияни қандай ташкил қилиш, 
қандай усуллардан фойдаланиш ўқитувчининг 
ўзига қўйиб берилган. Абу Али ибн Сино, Абу 
Райҳон Беруний, Муҳаммад Хоразмий, Алишер 
Навоий, Заҳириддин Муҳаммад Бобур ва дунё 
тамаддунига муносиб ҳисса қўшган бошқа юзлаб 
буюкларимиз шундай мураббийлардан таълим 
олган. У даврларда шогирд устози олдида ҳар 
доим тавозели бўлиши, ҳар ишда ундан маслаҳат 
олиши, ўзини хокисор тутиши, кибрланмаслиги 
шарт бўлган. Устоз-шогирд муносабатларининг 
шундай олий қадриятлар асосида йўлга қўйилга-
ни буюк алломаларнинг етишиб чиқишига замин 
яратган.

Ҳатто биз ўқиган даврларда ҳам жамиятда 
ўқитувчининг обрў-эътибори, нуфузи катта эди. 
Устоз чиндан ҳам отадек қадрланарди. Унинг 
ҳузурида бирор номақбул хатти-ҳаракат қилиш, 
ножўя сўз айтиш у ёқда турсин, олдини кесиб 
ўтиш ҳурматсизлик, одобсизлик эди. Дарс тай-
ёрламагани, интизомни бузгани учун таъна-даш-
ном, дакки эшитган, кўпчилик олдида изза 
қилинган, уялтирилган ҳар қандай эркатой бу 
ҳақда ота-онасига шикоят қилишдан қўрқарди, 
тўғрироғи, орланарди. Чунки ота-она ҳеч қачон 
бунда устозни айбламасди. “Ўзинг нимадир қил-
гансанки, ўқитувчи сенга чора кўришга мажбур 
бўлган”, дея фарзандини койирди. Ота-оналар 
фарзандининг одобсизлиги учун ўқитувчидан ке-
чирим сўрашдан номус қилмасди. Ана шу жиҳат 
муаллимнинг жамиятдаги нуфузини ушлаб ту-
ришда ҳал қилувчи омил эди.

Ўтган асрнинг 90-йилларига келиб, аҳвол 
тубдан ўзгарди. Ўтиш даври қийинчиликлари 
ўқитувчиларнинг жамиятдаги нуфузи тушиб 
кетишига туртки бўлди. Бошқа томондан, 
айрим ота-оналарда “Болам ўқиганда ким 

бўларди?” деган нотўғри ту-
шунча томир отди. Бошқалар 
эса тирикчилик ташвишига бе-
рилиб, боласи билан қизиқмай 
қўйди. “Мактабга боряпти-ку, 
ўқиётган бўлса керак-да” деган 
кайфият пайдо бўлди. Ота-она мак-
таб билан, ўқитувчи билан алоқани та-
момила узди. Айрим ота-оналар мактаб-
га “Болам қандай ўқияпти, хулқи қанақа?” 
деб эмас, балки эркатойига дакки берган, 
чертган ўқитувчининг додини бериш, кўзи-
га кўрсатиб қўйиш, “шармандасини чиқариш” 
учун қатнайдиган бўлди. Бу ишни керагидан 
ортиқ, ошириб-тошириб уддалайдиган, ўқи-
тувчининг синф, мактаб олдидаги обрўсини 
бир чақага тенг қиладиган зўравонлар кўпайиб 
қолди. Эркатойларнинг эса “обрў”сига “обрў” 
қўшилди, янги-янги ахлоқсизликларга, устоз-
нинг устидан очиқ-ошкора кулишларга рағбат 
кучайди. 

Яқинда пойтахт мактабларидан бирида 
ишловчи тажрибали психолог билан гаплаш-
дим. “Бир куни синфга кирсам, ўқувчи ўқи-
тувчининг столига ўтириб олибди. Шўрлик 
муаллима болага “Тур, бориб жойингга ўтир”, 
дейишга ҳадди сиғмай турибди. Болани жойи
га ўтқазиб, чиқиб кетдим. Дарсдан кейин ўқи-
тувчидан “Бу нима аҳвол? Нега у болани тар-
тибга чақирмайсиз, қаттиқроқ турмайсиз?” деб 
сўрасам, устоз минг бир хижолатда дардини 
айтиб қолди: “Агар ўша болага “тур, жойингга 
ўтир”, десам, тамом. Биринчидан, у айтганим-
ни қилмайди, иккинчидан, ҳақоратлаб, синф 
олдида шарманда қилади. Бошида тартибга 
чақиришга уриндим, қаттиққўллик қилмоқчи 
бўлдим, онасини айтиб келди. Оғзидан боди 
кириб, шоди чиқадиган “бозорчи” она тав-
бамга таянтириб кетди. Камига раҳбариятга 
“Шу ўқитувчини ишдан ҳайдамасанглар, уст-
ларингдан юқорига ёзаман”, деб туриб олди. 
Ёзса, сўраб-суриштириб ўтирмасдан, мактаб 
айбдор қилинишини яхши тушунамиз. Шу-
нинг учун интизомий жазога ҳам тортилдим... 
Айрим ўқувчилар дарс пайтида қуюшқондан 
чиқиб, бемаъни, ахлоқсиз қилиғи билан дарсга, 
бошқа болаларнинг билим олишига халал бе-
ради. Лекин чидашга, тишни тишга қўйишга 

мажбурмиз. Ўртада нифоқ юзага келса, ўқи-
тувчи ҳеч қачон ҳақ бўлмаслигини жуда яхши 
биламиз... Аҳвол шу даражага етди: айрим 
зўравон эркатойлар ўқитувчиларни уриб, бур-
ни, қўл-оёғини синдиришгача борди”.

— Нега уларнинг рўйхатини ҳуқуқ-тарти-
бот идораларига бермайсизлар? — дейман ху-
нобим ошиб.

— Берсак нима бўлади? — дейди муал- 
лима. — Шунчаки текшир-текшир бошланади. 
Болалар вояга етмагани учун жавобгарлик-
ка тортилмайди. Мактабдан ҳайдашнинг ҳам 
иложи йўқ. Демак, аввалгидай ўқишни давом 
эттиради. Нари борса, тарбияси оғир болалар 
ҳисобига қўйилади. Жазосизлик болага рағбат 
беради, қинғир ишларини ҳеч иккиланмасдан 
давом эттиради... Аммо шунча текшир-текшир 
бўлгач, кимдир жазо олиши керак! Таёқнинг 
бир учи ўқитувчига, мактаб директорига келиб 
тегади.

Бу кетишда “ўқитувчининг мақомини кўта-
рамиз”, деб қанча айтилмасин, муаммони ҳал 
қилиб бўлмайди. Бунинг учун бутун жамият 
курашиши, аҳолининг тафаккурини ўзгарти-
риш, таълим-тарбияда ота-оналарнинг масъу-
лиятини ошириш керак”, дейди психолог ку
йинчаклик билан.

Ўйланиб қолдим. Давлатимиз раҳбари фа-
олиятини бошлаган дастлабки кунданоқ таъ-
лимга эътиборни кучайтирди, ўқитувчиларнинг 
мавқеини ошириш, иш ҳақини камида 1000 
долларга етказишга интилди. Ўтган йилларда 
таълимдаги ўтроқликка барҳам берилиб, иш 
жойидан анча силжиди. Илм аҳли қадр топди, 
йўқотилган мавқеини тиклади. Олий таълим 
коррупция ва порахўрликдан анча тозаланди. 

Аммо бу чоралар ўқитувчиларнинг қадр-қим-
мати, обрўсини тиклашга етарли бўлмаяпти. 
“Ота-она — ўқувчи — ўқитувчи” занжири-
да муаллим энг заиф ҳалқа бўлиб қолмоқда. 

Бизнингча, ҳозирги шароитда педагогнинг 
нуфузини ошириш, ўқитувчиларнинг жа-

миятдаги обрў-эътибори, мақомини 
кўтариш учун кечиктириб бўлмайдиган 

чора-тадбирлар кўриш зарур.
Биринчидан, мактабларнинг акаде-

мик эркинлиги доирасини кенгайти-
риш лозим. Бунда, аввало, мактаб 

педагогик кенгашига муассасада 
юриш-туриш, одоб-ахлоқ қо-
идаларини қўпол равишда 
бузган, мураббийларга ҳур-
матсизлик қилган юқори синф 

ўқувчисини ўқишдан четлатиш, 
фанларни ўзлаштиролмаган бо-

лани синфда қолдириш ваколати 
берилиши керак. Бир-икки беодоб-

нинг мактабдан кетиши жамият учун 
қанчалик оғир йўқотиш бўлмасин, улар 

йўқлиги сабаб синфда, мактабда вужуд-
га келадиган мўътадил муҳит бошқа юзлаб 

ўқувчиларнинг тўлақонли таълим-тарбия оли-
шига, ўқитувчи ва мактабнинг обрў-эътибори 

ошишига замин яратади.
Ота-онаси юмшоққина қилиб “шўх” деб ҳи-

собловчи, аслида, на илм, на мактаб ва на му-
аллимни ҳурмат қиладиган одобсизлар ҳамма 
жойда бор. Ўқитувчи, мактаб раҳбарияти қан-
чалик тизимли ишламасин, қанчалик чиранма-
син, барча болани аълочи, тартибли ва наму-
нали қилишнинг сира имкони йўқ. Носоғлом 
оилада вояга етаётган, қинғир йўлга тушишга 
улгурган болани ҳеч бир мактаб, ҳеч бир му-
аллим тўғри йўлга сололмайди. Ўқитувчининг 
асосий вазифаси ўқувчига таълим беришдан, 
тарбия илмини мустаҳкамлашдан иборат. Тар-
бия эса, биринчи навбатда, ота-онанинг иши. 
Шу сабабли, ўқувчининг мактабдан четлашти-
рилиши ва унинг оқибатлари учун масъулият 
уларнинг зиммасида бўлиши, ўқишдан чет-
лаштирилган ўқувчиларни хусусий ёки махсус 
таълим муассасасига жойлаштириш ота-она 
зиммасига юклатилиши керак.

Иккинчидан, тарбияси оғир ўқувчилар би-
лан самарали ишлашни таъминловчи меха-
низм яратилиши зарур. Қонунчиликни мактаб 
ва ўқитувчига ҳурматсизлик қилганлик учун 
жавобгарликни кучайтирувчи, жамиятда бу 
каби иллатларга ёндашувни ўзгартирувчи нор-
малар билан такомиллаштириш талаб этилади. 
Муаллим эмин-эркин, завқ-шавқ билан бола-
ларга билим берадиган муҳит яратиш даркор. 
Давоматни таъминлаш, тарбияси оғир болалар 
билан шуғулланиш уларнинг мажбуриятидан 
чиқарилиши мақсадга мувофиқ. Яқинда мактаб
лардаги 2 мингта инспектор-психолог штати 
Ички ишлар вазирлигидан Миллий гвардияга 
ўтказилиши белгиланди ва уларга мактабларда 
давоматни таъминлаш, қонунбузарлик содир эт-
ганларга жазо қўллаш ваколати берилди. Жум-
ладан, уларга вояга етмаганларни тарбиялаш 
ва таълим бериш борасидаги мажбуриятлари-
ни бажармагани учун ота-оналар ёки уларнинг 

ўрнини босувчи шахсларга нисбатан, шунинг
дек, таълим муассасалари ҳудуди ва атрофида 
ўқувчилар тарбиясига салбий таъсир кўрсатиши 
мумкин бўлган ҳуқуқбузарликларнинг олдини 
олиш ва мактабларда жамоат хавфсизлигини 
таъминлаш мақсадида ҳуқуқбузарлик содир эт-
ган шахсларга нисбатан маъмурий баённома ту-
зиш ҳамда белгиланган тартибда жазо чорасини 
қўллаш ва бошқа ваколатлар берилди.

Миллий гвардия ходимлари мактабнинг 
ички ишлари, ўқув жараёнига аралашмаган 
ҳолда ваколати доирасида дарсларга сурунка-
ли келмайдиган ўқувчиларни аниқлаш, ота-
оналар билан профилактик тадбирлар ташкил 
этиш, чоралар қўллаш орқали давоматни таъ-
минлаш, тарбияси оғир, ҳуқуқбузар ўқувчилар 
билан шуғулланиб, тарбиялашда ўқитувчига 
кўмаклашиши лозим. Бир сўз билан айтганда, 
улар мактаб раҳбарияти ва ўқитувчиларнинг 
ҳақиқий ёрдамчисига айланиши даркор.

Учинчидан, ўқитувчининг хизмат дахлсиз-
лигини жорий этиш мақсадга мувофиқ. Янги 
таҳрирдаги Конституциямизда илк бор ўқитув-
чи касби қайд этилди. Шу тариқа педагоглар 
ҳуқуқ соҳаси вакили бўлмаган, лекин бош қо-
нунда алоҳида қайд қилинган касб эгаларига 
айланди. Конституциямизда тилга олинган 
барча касб эгалари хизмат дахлсизлигига эга 
эканидан келиб чиқилса, ўқитувчига дахлсиз-
лик ҳуқуқи берилиши заруратини исботлаш 
шарт эмас. Бу эса педагогга ҳурматсизлик қил-
ганлик, шаъни ва қадр-қимматини ерга урган-
лик, тан жароҳати етказганлик ва бошқа ҳуқуқ
бузарликлар учун жавобгарлик чораларини 
кучайтириш, ўқитувчини маъмурий, жиноий 
жавобгарликка тортишнинг махсус тартибини 
ишлаб чиқишни талаб этади.

Тўртинчидан, ўқитувчининг обрў-эътибори, 
мавқеини кўтаришга тизимли ёндашув лозим. 
Ота-оналар, раҳбарлар, ҳуқуқ-тартибот идора-
лари, оммавий ахборот воситалари ходимлари, 
қўйингки, барчанинг онгида ўқитувчиларга ҳур-
мат, иззат ва илиқлик руҳини шакллантириш 
вақти келди. Қайсидир ўқувчининг ҳатто дарсдан 
кейин, мактабдан ташқарида қилган ножўя иши 
учун ҳам ўқитувчининг, мактаб раҳбарининг 
бошида калтак синиши одатий ҳолга айланиб 
қолган. Масъулларнинг сўраб-суриштириб ўтир-
масдан, уларни жазолаб, муаммодан қутулиш 
йўлига ўтиб олгани ҳам рост. Шўрлик ўқитувчи 
ишидан ажралиб қолишдан чўчиб, “емаган сом-
саси учун ҳақ тўлаш”га мажбур. Ҳолбуки, муал-
лим синфдаги 30-40 ўқувчининг ортидан пойлаб 
юролмайди-ку!

Ўқувчиларнинг болаларча шўхлиги, даҳа-
наки уриш-жанжалини суратга олиб, ижти-
моий тармоққа жойлаётганлар, машҳурликка 
номзод кимсалар ҳам мактабга, ўқитувчига тош 
отишни бас қилиши шарт. Маҳмудхўжа Беҳбу-
дий “Дунё иморатлари ичида энг улуғи мак-
табдир”, деган. Шу иморат ичида ишлаётган 
ўқитувчи-мураббийлар энг улуғ, мўътабар ва 
муҳтарам инсонлардир. Ким бўлишидан қатъи 
назар, жамиятнинг ҳар бир аъзоси буни били-
ши, ичидан ҳис қилиши, мактабга, муаллимга 
меҳр-муҳаббат кўзи билан боқиши, эҳтиром 
бажо қилиши лозим.

нади. Олий таълим тизимида квоталар сони 
кўпайгани сари талабаларни турар жой билан 
таъминлаш ҳам долзарблашиб бораётир. Ай-
ниқса, аҳоли зич жойлашган Тошкент шаҳрида 
янги ўқув йили бошланиши билан талабалар 
ижара уй излаб, зир югуришга тушади. Сабаби, 
ҳозирча пойтахтда жойлашган ОТМлар талаба-
ларни ётоқхона билан тўлиқ таъминлаш қувва-
тига эга эмас.

Қарабсизки, талаба шўрликнинг ўзи дарсда 
бўлса-да, хаёлан қаерда яшаши ҳақида бош қо-
тиради. Ваҳоланки, уларни ҳар доим ҳам жон 
қулоқлари билан тинглайдиган раҳнамолар то-
пилавермайди. 

ОТМларнинг бакалавр босқичида  таҳсил 
олаётган талабаларнинг турар жойга эҳтиёжи 
ортиб боряпти. Бу муаммо йиллар давомида 
йиғилиб қолган ва сўнгги йилларда роса бола-

лаб, оғриқли нуқтага айланди. Шундай экан, 
кимлар ётоқхона олишда устунликка эга, деган 
савол туғилиши табиий. 

Шу ўринда, алоҳида эътироф этиш жоизки, 
бу ўқув йилидан бошлаб талабаларни ётоқ-
хона билан таъминлаш тартибига ўзгартиш 
киритилди. Тегишли ҳужжатга кўра, бошқа 
ҳудуддан келиб ўқиётган ва ўқиш жойида  ўзи 
ёки ота-онасининг уйи бўлмаган талабалар, 
ижтимоий ҳимояга муҳтож, Меҳрибонлик уйи 
тарбияланувчилари, ногиронлиги бўлган шахс
лар, шунингдек, турли ижтимоий дафтарга 
киритилган оила ёшлари, икки ёки ундан кўп 
боласи контрактда ўқиётган оила фарзандлари, 
чет эллик талабалар асосли равишда ётоқхона 
билан таъминланиши кўрсатилган. Бироқ бу 
жараён юқорида санаб ўтилган типга кирмай-
диган ёшларни “Асосинг йўқ”, дея бошпанасиз 
қолдиришга сабаб бўлмаслиги керак. Айниқса, 
пойтахтда борадиган жойи, яшашга уйи йўқли-
ги, ижара хонадонлар ҳаддан зиёд қимматлиги 
талабалар учун катта муаммо экани эътиборга 
олиниши лозим.

Ётоқхоналар етишмаслиги туфайли Тош-
кент шаҳрида таҳсил олаётган юзлаб талабалар 
ижарада кун кечиришга мажбур бўлмоқда. 

Янги тартибга кўра, талабага ижара тўло-
вининг бир қисми ижара шартномаси сумма-
сидан қатъи назар, Тошкент шаҳрида базавий 
ҳисоблаш миқдорининг бир баравари, қолган 
ҳудудларда базавий ҳисоблаш миқдорининг 
ярим баравари миқдорида тўлаб берилиши 
қайд этилган. Биз амалдаги ҳолатни Ўзбекис
тон давлат жаҳон тиллари университети мисо-
лида ўргандик.

Ўқув йили тугай деб қолганига қарамай, ҳа-
ли-ҳануз ётоқхонага, турар жойга муҳтож тала-
баларни учратдик. Ижара хонадон эгаларининг 
баъзилари университет билан шартнома ту-
зишни истамаслиги натижасида ёшлар қаердан 
муаммога ечим излашни билмайди.  

Талабаларнинг таъкидлашича, ижара шарт-
номасини онлайн тартибда ҳужжатлаштириш 
учун давлат солиқ идораларига мурожаат 
этилиб, тўлов қилинар экан. Ҳанузгача турар 
жойга муҳтож ёшларнинг ҳаммаси ҳам ижара 
шартнома маблағлари билан қамраб олингани 
йўқ. Ҳозир мазкур шартнома пули фақатгина 
асоси бор бўлган, чин етим ёки ота-онасидан 
бири вафот этган талабаларга берилиши бош
ланган.

Тошкент шаҳрида ижарада яшовчи талаба-
лар билан суҳбатлашганимизда ижара хона-
донларда қатор камчиликлар борлигини айтди. 
Масалан, мавсумга қараб, хонадон эгалари то-
монидан коммунал тўловлар нархи оширилади, 
ўқув йили бошида келишилган тўлов миқдори 
кўпайтириб юборилади. “Яшасанг шу, яшама-
санг, ана катта кўча”, дегувчи кишилар ҳам уч-
раб туради. Бу нафақат талаба чўнтагига зиён 
етказади, балки илм олишга интилишни ҳам 
сусайтириши мумкин.

— Битта хонада 6-7 киши яшашга маж-
бур бўляпмиз,— дейди  университет талаба-
си Мадина Матмуродова. — Ҳар кимнинг ўз 
эҳтиёжи бор, кимдир вақтини бесамар ўтказ-
масдан дарс тайёрлайди, яна кимдир ўзи би-
лан ўзи овора бўлиб, телефонга қараб кун ўт-
казмоқда. Шовқин-сурон авжига чиқса, дарс 
қилиш қийин, албатта. Бундай муҳит нафақат 

таълим сифати, балки талабанинг руҳий ҳола-
тига ҳам таъсир кўрсатади. Қани энди, ётоқ-
хоналар етарли бўлса ёки ижара хонадонларда 
озчилик бўлиб турилса, нархлар сунъий ра-
вишда оширилмаса.

Вилоятларда ҳам аҳвол қувонарли эмас. Бу 
ҳақда талабалар билан мулоқотда бўлдик.

— Масофа жуда олис, 2 соат вақтни йўлга 
сарфлайман, — дейди Урганч давлат универ-
ситетининг 2-курс талабаси Севара Сафар
боева. — Йўлга кетган вақтимга жуда ачи-
наман. Ижарада яшай десам, тўловлари жуда 
қиммат. Ижара ҳақи давлат томонидан база-
вий ҳисоблашнинг ярим баробари миқдорида 
қоплаб берилади. Бу етарли бўлмагани учун 
дугоналарим асосий вақтини таълим олишга 
эмас, пул ишлаб топишга сарфлайди.

Дарҳақиқат,  яхши илм олиш, малакали кадр 
бўлиб етишиш учун ёшларга шинам ётоқхона 
ёки тинч ижарахона керак. Бу жуда долзарб 
муаммо. Чунки гап етук кадрлар тайёрлаш ва 
юртимиз истиқболи ҳақида кетяпти. Шундай 
экан, ётоқхоналар кўпайса, улар олий ўқув 
юртларига яқин  жойларда барпо этилса ёки 
ижара нархлари назоратга олинса, нур устига 
нур бўларди. Зеро, буюк бобокалонимиз Имом 
Бухорий айтганидек, дунёда илмдан бошқа 
нажот йўқ ва бўлмагай. Буни ҳеч қачон ёддан 
чиқармаслигимиз керак.

Мунира РАҲИМОВА,
Ўзбекистон давлат жаҳон 

тиллари университети талабаси

ЎҚИТУВЧИ ҲУҚУҚИ
КОНСТИТУЦИЯДА 
КАФОЛАТЛАНГАН

бироқ нега жамиятдаги энг обрўли 
кишига айланмаяпти?

Муаллимнинг ижтимоий мавқеи миллатнинг келажагини 
белгилайди. Юксак интеллектуал, салоҳиятли, замонавий 
билим ва малакага эга, янгича дунёқараш ва мустақил 
фикрли мутахассисларни тарбиялашда устозларнинг 
хизмати беқиёс. Японияда ўқитувчилар куни йўқ. 
Чунки улар йил бўйи — 365 кун эъзозда. Бу давлатда 
ҳурматсизлик бўлмасин, дея педагоглардан етти 
қадам ортда юриш қадриятга айланган. Японлар 
каллаи саҳарлаб ошга бормайди, лекин кутубхона 
ва китоб дўконларига кириш учун навбатда 
туради. Ўқитувчилик шарафли касб бўлиб, бир 
ўрин учун 20-25 номзод курашади. Францияда 
бойлар ўқитувчи истиқомат қилаётган ҳудудда 
яшаётгани билан фахрланар экан. Бундай 
мисолларни узоқ давом эттириш мумкин.

ИЖАРА НАРХИ СУНЪИЙ ªСИБ БОРАВЕРСА…
талаба кºзига маъруза, орали¿ назорат ёки курс иши кºринмайдиТошкент шаҳридаги олий 

таълим муассасалари 
эшиклари ланг очиб 
қўйилгани билан 
талабаларнинг ҳаммасини 
ҳам ётоқхонага 
жойлаштиришга қодир 
эмас. Ётоқхоналардаги 
ўринларга нисбатан 
илм олувчилар сони 
кўп. Рақамларнинг 
йилдан йилга ошиши 
ёшларимизнинг илм 
олишга иштиёқи ортиб 
бораётганини кўрсатади. 
Бироқ ётоқхона муаммоси 
ҳамон долзарблигича 
қолмоқда. Ўзингиз 
ўйлаб кўринг, талаба 
ижарахона излаб, 
нархи устида тортишиб 
юрса, унинг қулоғига 
маъруза кирадими? Дарс 
тайёрлашга тинч жойи 
бўлмаса, оралиқ ёки курс 
ишини қачон ёзишга 
улгуради?

Янги ўқув йили бошланганига ярим йил-
дан ошди. Ҳар ўқув йили бошланишидан то 
тугагунча аксарият талабалар учун турар жой 
масаласи асосий муаммолардан бирига айла-

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 855.

44909 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Башорат Юнусова
Мусаҳҳиҳ: Аслиддин Абдуразақов
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 22:25  Топширилди — 01:25

Маърифат
Бахшичилик санъати маркази ҳамда Бахшичилик санъатини ривожлантириш жамғармаси ташкил этилди. 

Бундан ташқари, соҳада шаклланган ижодий мактабларнинг ўзига хос ижро услублари, устоз-шогирд 
анъаналарини қайта тиклаш ва ривожлантириш, бахши-шоирлар, фольклоршунос олимлар, ўқитувчи ва 

мутахассисларнинг ижодий ва илмий фаолиятини қўллаб-қувватлаш белгиланди. 

Газетадаги материалларни лотин ёзувига 
асосланган ўзбек алифбосида ўқиш учун 

мазкур QR-kodни сканер қилинг.

Қадрият

www.yuz.uz yuz.uznews yuz.uz_news yuzyuz_official

Уйғоқ фикр

Йиллар ўтиб, ёшимга ёш қўшилиб, оқу 
қорани таний бошлаганимдан сўнг рози-
ризолик ҳаётимизда қанчалик муҳим аҳа-
мият касб этишини англаб етдим. 

Бир ҳадисда тақводор аёлнинг ҳаётлик 
чоғида қўшнисидан олган битта игнани 
қайтариб бермагани учун жаннат эшиги-
дан киритилмагани ҳақида ривоят бор. Та-
факкури саёз, Яратганнинг мавжудлигига 
шубҳа қиладиган ва бировнинг ҳақидан 
қўрқмайдиган кимсалар жаннат бор ёки 
йўқлигидан баҳс юритади. Ҳақни тани-
ганлар эса ҳар бир масаланинг гуноҳ ва 
савобига эътибор қаратади. 

Одамлар бировнинг ҳақидан қаттиқ 
қўрққан замонлар бўлган. Бир сўми ўтса 
ўтсинки, кимнингдир бир чақаси ўзининг 
бўйнида қолишини истамаган. Мана шу-
нинг учун ҳам кишилар бир-бирларидан 
кўнгил сўраган. Иккинчи томонни рози 
қилиш учун дунёнинг нариги чеккасига 
ҳам боришга тайёр бўлган. 

Ўтган аср 90-йилларининг бошларида 
мактаб ўқувчиси эдим. Бир бизда эмас, ак-
сарият оилаларда моддий етишмовчилик, 
пул танқислиги кузатилган пайтлар. Пул 

йўқмиди?” деди. Бу гаплар Қодир бахши-
нинг қулоғига етиб бормади. Ҳоригани 
овозига ҳам таъсир қилиб, бир маромда 
куйлаб турган эди. Шу пайт тўй соҳиби 
аста келиб, унинг қулоғига шивирлади. 
Унинг баданида бир нарса ўрмалагандек 
сергак тортди, хаёлини жойига қўйиб, 
олдидаги пиёлада турган чойни бир кўта-
ришда сипқориб юборди. Атрофга назар 
ташлаб олиб, дўмбирасини қаттиқ-қаттиқ 
черта бошлади. Овозини баландлатиб, 
достон куйлай кетди. 

Бир зумда даврада сокинлик пайдо 
бўлди. Бахшининг чарчоғи ҳам унутил-
ди. Сўзлари селдай қуйилаверди. Кетишга 
чоғланаётган меҳмонлар ўрнидан қимир-
ламай қолди. Бахши шу зайилда тўхта-
масдан тўрт соат айтди. Бу орада биров 
бир сўз демади, ҳаттоки ташқарига ҳам 
чиқмади. Бошида пичинг қилганлар та-
санно айтиб, олқишлади. Тан бериб, қойил 
қолмасдан иложи қолмади. Шу воқеа са-
баб эл орасида Қодир бахшига тенг кела-
дигани йўқ, деган гап оралади.

Бахши тўнғичи Қаҳҳор туғилганида 
хурсандчилигидан тонг отгунча достон ай-
тиб чиққанди. Изимни босар издошим, дея 
кўнгли тоғдек кўтарилган. Ният қилганидек, 
ўғли ҳали қадам ташлашдан олдин дўмбира-
га интиладиган одат чиқарди. Уч-тўрт ёшга 
чиққанида бахши дўмбирасини яшириб 
қўядиган бўлди. Аммо бола хархаша қилиб, 

Қаҳҳор бахши отаси изидан бориб кам 
бўлмади. Бугун ёши олтмиш еттидан ўта-
ётган бўлса-да, ўтган умри давомида бир 
қатор ютуқларга эришди. Қўлида дўм-
бираси билан эл хизматида бўлиб, юрт 
кезди. Шу қаторда турли мамлакатларга 
сафар қилди. Жумладан, Америка, Ирлан-
дия, Англия, Россия, Канада, Озарбайжон, 
Грузия ҳамда Марказий Осиё давлатла-
рида ижодий сафарларда қатнашди. Бир 
қатор халқаро танловларда иштирок этиб, 
фахрли ўринларга муносиб кўрилди. 2001 
йилда “Ўзбекистон халқ бахшиси” фахрий 
унвонига эга бўлди. 2019 йилда “Дўстлик” 
ордени билан тақдирланди.

Етмишдан ортиқ достонни ёд билган 
Қаҳҳор бахши ҳамон эл хизматида. Ўттиз-
дан зиёд шогирдларига бош бўлиб, устоз
лик қилиб келмоқда. Ўғли Илҳом бахши 
эса ота-боболари изидан бориб, термалар 
айтишни бошлаган. 

Бахшичилик санъатининг тарихи ҳақи-
да турли ривоятлар бор. Дастлаб чўпонлар 
қўшиғи сифатида пайдо бўлган экан. 

Айтишларича, тоғу даштларда қўй-
қўзи боқиб юрган чўпон ёлғиз зерикиб, 
таёғига бармоқларини уриб, ўз билганича 
термалар айта бошлаган. Бир куни қайси-
дир дарахт олдидан ўтиб кетаётса, бошқа-
ча товуш чиқаётгандек бўлибди.  Яқинроқ 
бориб кузатса, отнинг бир дона узун ёли 
дарахт шохига илиниб турибди. Ҳайрон 
бўлиб, ёлнинг икки учини таёғининг икки 
томонига боғлаб, чертиб кўрса, ўзгача 
товуш чиқибди. Йиллар ўтиб, шу тарзда  
дўмбира пайдо бўлган, дейишади... 

Бугунги кунда давлатимиз раҳба-
ри ташаббуси билан бахшичиликни 
ривожлантиришга катта эътибор қара-
тилмоқда. Хусусан, Президентимиз-
нинг 2019 йил 14 майда “Бахшичилик 
санъатини янада ривожлантириш чора-

кўрган фарзандлар ҳам норасо йўлларга қа-
дам қўяди. Бировнинг ҳақи ўз қозонидаги 
овқатдан ширинроқ туюлаверади. Биров-
нинг ҳақи — омонат. Омонатга хиёнат эса 
Яратганга исёндир. Қайси йўл билан бўл-
масин, пайти келиб, барибир уни эгасига 
қайтарасиз. Фақат бу қайтариш ниманинг 
бадалига бўлади, буни Ўзи билади. 

Бизни қиёматдан тўсгувчи фазилатлар-
дан бири диёнатдир. Ҳар қадамда ҳалол-
лик ҳақида фарзандларимизга тушунча 
берсак, ўзимиз намуна кўрсатсак, фойда-
дан холи бўлмайди. 

Рўзаи рамазон ойи барчамизга яхши
ликлар олиб келсин, азизлар...

Ҳамзабек ТУРДИЕВ, 
журналист

“рози б´линг,биродар...”

сидқидилдан бажаришарди. Товуқ катаги-
ни тузатиш, ўчоқни созлаш, андак ерида 
сувоғи кўчган оғилхонани эпақага келти-
риш каби буюрилмаган юмушларни ҳам 
қилиб кетаверишарди. 

Ҳар бир ишнинг ўз баҳоси бор. Арава 
тортиш, машина ювиш, этикдўзлик, су-
воқчилик каби ўнлаб юмушлар ортидан 
топиладиган пул кимларгадир “бир тийин-
га қиммат” бўлиб кўринса ҳам биттагина 
имзо бадалига келадиган “ёмғирпул”лар-
дан минг карра ҳалолроқдир. Баъзи ким-
салар меҳнати учун сўраган арзимаган 
пулларни ҳам эгаларига бермай, ўзлари-
нинг сариқ чақалик баҳоларини ошкор 
қилиб қўяди. Олиб қолгани “писта пули” 
бўлсаям, кун келиб, берилмаган ҳақ ўз 
гирибонидан олишини билганида, идрок 

этганида шу ишини қилмасмиди, деб ўй-
лаб қоламан. 

Ўқувчилик пайтларимда расм чизар-
дим. Ора-сира буюртмалар келар, де-
ворий газеталар, турли композициялар 
ишлаб берардим. Иши битгандан кейин 
раҳмат ҳам айтмай, қорасини кўрсатмай 
кетадиганлар ҳам бўларди улар орасида. 
Бундайлар расмни чиздиргач, пулини 
бошқалардан олиб, уни ўз чўнтагига ур-
ганини ҳам эшитганман. Қилган меҳна-
тингнинг бир сақичфуруш ишичалик 
қадри йўқлиги мени ранжитар, кечаси 
ширин уйқудан кечиб бажарган ишла-
римга беписанд муносабатдан жаҳлим 
чиқиб кетарди.

Бир одам бўларди. Ўз нарсасини дои-
мо осмон нархида сотишга ҳаракат қилар, 

бошқалардан эса сув текин нархда оларди. 
Бир қиш қаттиқ келиб, ғамлаб қўйган ха-
шакларимиз тугаб қолди. Ўша киши беда 
ва сомон сотаётганини эшитдик. Лекин 
нархини келишолмадик.

Қишнинг кунида айтиладиган нархдан 
ҳам бир неча карра юқори баҳо чиқарди. 
“Олсанг шу, олмасанг катта кўча”, деб ту-
риб олди. Йиллар ўтди. Бир қишда унинг 
ўзи ҳам шу аҳволга тушди. Хашак сўраб 
келганида отам бермади. У барибир тин-
чимади, орага қанча одам қўшиб, бошни 
оғрита бошлади. Шундан сўнг отам ха-
шакни арзон-гаровга, куздаги баҳосида 
бериб юборганди. Нархни ерга ураётгани-
да ҳалиги киши одамгарчиликдан, инсофу 
диёнатдан шу қадар ваъз ўқидики, унинг 
бир эмас, иккита юзи борлигига ўшанда 
амин бўлганман. 

Шу боис, одамлар орасида бундай диё
натсизлар ҳақида “Ўзига қолса, тезагини 
ҳам тиллага сотарди” деган гап бежиз юр-
майди.

Ота-она қинғирликни касб қилиб олган 
бўлса, улардан қийшиқ ҳосилалар вужудга 
келади. Ҳаром-харишдан ор қилмаётганини 

бўлса, маҳсулот йўқ, маҳсулот бўлганда 
пул йўқ. 

Адашмасам, ҳайит байрами эди ўшан-
да. Ҳамма уйида байрам қилиб ўтиргани-
да, отам иккимиз бир одамнинг томорқа-
сида ишлаганмиз. Ўша одам дурустгина 
жойда ишларди, кўпларни қийнаган етиш-
мовчилик унинг оиласига бегона эди. 
Ишларни бажариб бўлганимиздан сўнг 
келишилган пулнинг ярмини берди.

— Тўғри, фалон пулга келишганмиз. 
Аммо бошқалар кун бўйи қиладиган ишни 
ярим кунда бажардиларинг. Қолган ярим 
кун учун бирор бошқа одамнинг томорқа-
сида ишлаб пул оларсанлар, — деди ва 
безрайиб тураверди. Ўшанда отам пулни 
қўлига ҳам олмади. Худога ҳавола қилди. 

Ўзимиз мардикор ишлатган пайтла-
римизни кўп эслайман. Онам уларнинг 
чой, овқатига қарарди. Қилган ишлари-
дан кўнгли тўлиб, сўраганига икки-уч 
сўм қўшиб ҳам берарди. Эътироз бил-
дирсак, “Ҳалол меҳнат қилди, пул қўшиб 
берсак, бир жойимиз камайиб қоладими? 
Ким уйингдан рози бўлиб кетса, рўзғорда 
хайр-барака бўлади. Норозиликдан келган 
нарса тешиб чиқади”, дерди. 

Улар бизни дуо қилиб, хурсанд бўлиб 
кетарди. Кейинги гал келганида ишларини 

Бола кезларимда қулоғимга “Хизматингизга рози бўлинг” 
қабилидаги гаплар жуда кўп чалинарди ва бунинг мағзини 
унча чақолмаганман. “Розими, рози эмасми, нима фарқи бор? 
Асосийси, иши битди-ку, ортиқча такаллуфга не ҳожат?” деган 
савол қийнарди. Менга бу шунчаки вақтни ўғирлайдиган бир 
мулозамат бўлиб кўринган. 

катталарни хавотирга солди. Бўлмади. Бах-
ши Тўдачорбоғдаги Ражаб шоирдан кичик 
дўмбира ясаттириб келди. 

— Мактаб ўқувчилари ҳам пахта тери-
мига олиб кетиларди, — дейди Қаҳҳор бах-
ши Раҳимов. — Деҳқонободда пахта кам 
экилган бўлса керак, Ғузор туманига олиб 
боришарди. Камида уч ойгача далада бўлар-
дик. Шу пайтларда зерикиб, уйни соғинган 
вақтларимиз тенгдошларим, катта ёшли йи-
гитлар мендан бирор терма айтишни сўрар-
ди. Билмайман, десам, “Бахшининг боласи, 
терма айтишни билмаса”, дея кулишарди. 
Шунда ориятим қўзғаб, отамнинг номини 
ёмонотлиқ қилмайин, дея қўлимга ғўзапоя 
новдасини олиб, ўзимча дўмбира чертган 

мисол яхши-ёмондан тўқиб, айта бошла-
дим. Бошида бир оз тортиндим, кейинчалик 
ҳеч иккиланмай айтадиган бўлдим. Шу-шу 
давраларда тортинчоқлигим  йўқолди. Мак-
табдаги тадбирларда, маҳаллада ўтадиган 
сайилларда ҳам  бахшичилик қила бошла-
дим. 

Отам мени ўзи билан давраларга олиб 
борадиган бўлди. Дўмбирани қандай ча-
лишни, қайси термаларни қандай айтишни 

ўргатди. Билмаганимни билдирди. Анг
ламаганимни англатишга ҳаракат қил-
ди. Эл орасида Қаҳҳор бахши деган ном 
олдим. 

Аслида, отамга ҳам, менга ҳам бах-
шичиликка меҳр қўйдирган момом Нор-
хол Турди бахши қизи бўлади. Норхол 
момомда халқ оғзаки ижоди жуда кучли 
эди. Турли эртак, ривоят, афсона, лапар, 
ўлан ва достонларни айтиб берарди. Гоҳи-
да баъзи достонларни шундай чиройли 
оҳангда куйлардики, ҳайратда қолган дам-
ларимиз кўп бўлган. 

Халқимизда “Алп онадан” деган гап 
бор. Агар оналар соғлом, бақувват, би-
лимли бўлса, болалар ҳам теран фикрли 

бўлишига мисол бу. Яна бир гап. Отам 
жуда билимли ҳам эди. Болалик дамла-
римизда деярли ҳар куни уйимизга газе-
та-журнал олиб келиб, диққат билан ўқиб 
чиқарди. Достонлар битилган китобларни 
мутолаа қилишдан чарчамасди. Кўп бора 
газета-журналлар орасида ухлаб қолган 
дамларим бўлган.  Ўзим ҳам ҳозирда  га-
зета-журнал, китоб ўқишни канда қилмай-
ман.

Қодир бахши туркман овулларида уч 
кун тўйма-тўй юриб, ҳориб, кечга яқин 
уйига қайтди. Дўмбирасини девордаги 
михга илиб, кампири қора қумғонда қай-
натиб келган иссиққина чойдан бир қул-
тум ичишга улгурмай кўча томондан эр-
как кишининг товуши келди. Қўшнининг 
бўрибосар ити безовта ҳура бошлади. 
Бахши азалдан ит боқмайди. Боиси, доим 
эл хизматида бўлгани учун хонадонига 
келиб-кетувчиларнинг қадами узилмай-
ди. Лекин қишлоқ одати — ҳеч ким девор 
ҳам, дарвоза ҳам қурмайди. Бу тарафларда 
ўғирлик бўлмайди. Шу сабаб, уй эгалари 
бирор жойга кетмоқчи бўлса, айвон эшиги 
орқасига бир тошни тираб қўйиб, икки-уч 
кунлаб сафарда юраверади. 

Урфга кўра, биров чақириб келса, хо-
надон эркаги кўриниш беради. Бахши 
эгнига чопонини илиб, ташқарига чиқди. 
Қучоқ очиб кўришаркан, меҳмон қўшни 
овулдан эканини, амакиси эртага катта тўй 
бераётганини, аммо бугун узоқ-яқиндан 
нозик меҳмонлари борлигини, иложи бўл-
са, ҳозир бориб, хизмат қилиб беришини 
илтимос қилди. Шу орада икки кундан 
буён бахшини суриштириб, тополмай юр-
ганини ҳам айтиб ўтди. Эшикдан келганга 
йўқ, деб одатланмаган бахши дўмбираси-
ни олиб, меҳмон етаклаб келган иккинчи 
отга минганча йўлга тушди. 

Катта ҳовлида эртанги тўйга ҳозирлик 
бошлаб юборилган. Кенг ўтов ичида меҳ-
монлар жам бўлиб,  у кишини кутиб ўтир-
ганди. Тўрдан жой олган бахши тановул 
қилгач, қўлига дўмбирасини олиб, терма-
лардан айта бошлади. Бир оз вақт ўтиб, 
даврадагилар зерикди, шекилли, аста-се-
кин шивирлашиб, гаплаша бошлади. Би-
рови зўр бахши деганларинг шу бўлса, 
дея пичинг қилди. Яна кимдир “Бошқаси 

тадбирлари тўғрисида”ги қарори эълон 
қилинди. Шунга асосан, Бахшичилик 
санъати маркази ҳамда Бахшичилик 
санъатини ривожлантириш жамғармаси 
ташкил этилди. Бундан ташқари, соҳа-
да шаклланган ижодий мактабларнинг 
ўзига хос ижро услублари, устоз-шогирд 
анъаналарини қайта тиклаш ва ривож
лантириш, бахши-шоирлар, фольклор-
шунос олимлар, ўқитувчи ва мутахассис-
ларнинг ижодий ва илмий фаолиятини 
қўллаб-қувватлаш белгиланди. Шунинг
дек, маданият марказлари, болалар му-
сиқа ва санъат мактаблари, бошқа таъ-
лим муассасалари қошида бахшичилик 
санъати тўгаракларини ташкил этиш, 
бахши-шоирлар ижодига кенг йўл очиб 
бериш, оммавий байрамлар ва маданий 
тадбирларда уларнинг фаол иштирокини 
таъминлаш, бахшичилик санъатининг 
сара намуналарини тўплаш ва фондини 
яратиш каби қатор вазифалар юкланди. 

Деҳқонобод туманида азалдан тўйлар 
бахшисиз ўтмаган. Бу анъана бугунги 
кунга қадар давом этиб келмоқда. Айниқ-
са, туманнинг Хўжа Маҳмуд қишлоғи та-
рафларга йўлингиз тушса, албатта, бахши-
лар термасидан эшитмасдан қайтмайсиз. 

Мутахассисларнинг фикрига кўра, 
азалдан бахшилар эл оралаб, ўзининг 
ажойиб достонлари билан йигитларни 
ботир, ориятли, мард бўлишга чорлаб 
келган. Демак, “Бахшили эл — ботир эл” 
деган нақл бежиз айтилмаган. Бугун  бах-
шичиликка кенг йўл очилган экан, уларни 
тинглаётган ҳар бир ёш қалбида эл-юрт 
туйғуси жўш уриб, боқий қадриятларимиз 
мангу яшаб қолиши шубҳасиз. 

Акбар РАҲМОНОВ, 
“Янги Ўзбекистон” мухбири

бахшили эл —
Деҳқонобод томонларда 
баҳорни бошқача кутиб 
олишади. Бойчечакдан 
сўнг қоқиўт кўриниш 
бериб, кунлар илий 
бошлагач, боболар 
чувоққа чиқади, эчки 
сути қатиғидан қилинган 
қурутни шимиб, ўтган-
кетгандан сўзлашиб 
ўтиради. Момолар 
урчуқни олиб, лунжига 
туршакдан солиб, қўй 
жунидан ип йигиради... 

ботир эл


